
«Туған телем – моңло шишмәм»

Йөкмәткеһе
Баш һүҙ.
I бүлек.  Мин һәм минең тарихым.
1. Ғаилә.
2. Минең республикам Башҡортостан.
3. Башҡорт халыҡ милли кейемдәре.
4. Милли музыка ҡоралдары.
Үткән темаларға йомғаҡлау сараһы. “Минең ғаиләм – минең ҡәлғәм” байрамы.
II бүлек.  Мин һәм минең тыуған ерем.
1. Ауылда.
2. Йорт хайуандары.
3. Һауыт-һаба.
4. Умартасылыҡ.
5. Йәшелсәләр.
Үткән темаларға йомғаҡлау сараһы. “Ҡаҙ өмәһе” байрамы.
III бүлек.  Мине уратып алған донъя.
1. Ҡоштар.
2. Ҡырағай хайуандар.
3. Бөжәктәр.
Үткән темаларға йомғаҡлау сараһы. “Кәкүк сәйе” байрамы.
Ҡушымта.
Ҡулланылған әҙәбиәт.

Баш һүҙ
Балаларҙы  туған телгә өйрәтеү – заман талабы. Һәр бала башҡорт телен яратып, мауығып өйрәнһен өсөн, ҡыҙыҡлы әсбаптар, мауыҡтырғыс ҡулланмалар кәрәк. 
Тәҡдим ителгән «Туған телем – моңло шишмәм»  методик ҡулланмаһының төп маҡсаты-балаларҙы башҡортса һөйләшергә өйрәтеү. 
Методик ҡулланма телде мауыҡтырғыс, уйын формаһында алып барырға мөмкинлек бирә. Уйын балалар үҫешенең айырылғыһыҙ өлөшө булараҡ, телмәр үҫтереүгә ҙур йоғонто яһай. Был алымды ҡулланыу балаларҙың телмәргә ҡыҙыҡһыныуын арттыра, иғтибарын үҫтерә, телгә ҡарата һөйөү тәрбиәләүгә булышлыҡ итә.
[bookmark: _GoBack]«Туған телем – моңло шишмәм» методик ҡулланмаһында    төрлө лексик темаларға эш төрҙәре тупланған. Улар еңелдән – ауырға, таныштан – таныш булмағанға принциптарына нигеҙләнеп төҙөлгән. Барыһы 12 тема алынды. Һәр дәрес айырым бер башҡорт теленең үҙенсәлекле өнө өҫтөндә эште күҙ уңында тота. 12 тема өс бүлеккә бүленгән: “Мин һәм минең тарихым”, “Мин һәм минең тыуған ерем”, “Мине уратып алған донъя”. Һәр бүлекте үткәндә балаларҙың алған белемдәрен дөйөмләштереү өсөн милли байрамдар, йолалар сценарийҙары тәҡдим ителгән.
Балаларҙың телмәрен шымартыу һәм өндәр артикуляцияһын үҙләштереү өсөн темаға ярашлы тел төҙәткестәр, тиҙәйткестәр, уйындар, йомаҡтар, шиғырҙар  бирелгән.
«Туған телем – моңло шишмәм» методик  ҡулланмаһының тағы бер отошло үҙенсәлеге бар: яңы материал бай башҡорт фольклорына нигеҙләнеп аңлатыла. Балаға таныш, ул күреп белгән ҡош һәм хайуандар, тормош-көнкүреш кәрәк-яраҡтары, һауыт-һаба, йәшелсәләр тураһында әкиәттәр һөйләү, башҡорт халыҡ уйындарын уйнау дәресте тағы ла йәнләндереп ебәрә.
Шулай итеп был методик ҡулланма варианттарға бай, күп функциялы булып, тәрбиәсегә (ата-әсәләргә, студенттарға) үҙ ҡарамағы буйынса яҡынса тематик пландарҙы һәм дәрес өлгөләрен үҙгәртергә йәки уларға өҫтәлмәләр индерергә мөмкинселек бирә.
«Туған телем – моңло шишмәм» методик  ҡулланмаһы балала тыуған ергә, телгә хөрмәт, һөйөү, илһөйәрлек тойғоһон тәрбиәләй.  

I бүлек. Мин һәм минең тарихым. 
Тема. Ғаилә.
Маҡсат: ғаилә ағзаларыны менән таныштырыуҙы дауам итеү; [ғ] өнөн әйтеүҙе камиллаштырыу; ижектәрҙә, һүҙҙәрҙә, фразаларҙа, телмәрҙә таҙа, дөрөҫ әйтергә өйрәтеү; балаларҙың хәтерен, иғтибарын, фекерләүен үҫтереү; ғаиләнең татыулығы нимәгә бәйле икәнен аңлатыу, ғаиләгә ихтирам, һөйөү тәрбиәләү.
Эш алымдары:
1. Шиғыр.
Атай, әсәй, ағай һәм мин
Олатай һәм өләсәй,
Беҙҙең ғаилә бик татыу
Бөтәбеҙ ҙә эш һөйәбеҙ
Уйҙа ла юҡ тик ятыу.
·  Балалар, был шиғыр кемдәр тураһында?
– Атай, әсәй, ағай, олатай, өләсәй, мин – был ғаилә.
2. Тел төҙәткес.
Ғә-ғә-ғә-ғә
Ғәлиәлә ғәҙел ғәҙәт
Ғә-ғә-ғә-ғә
Ғәлимәләлә ғәҙел ғәҙәт
Ғә-ғә-ғә-ғә
Ғәлимдә ғәҙелдән-ғәҙел ғәҙәт.
3. Тиҙәйткес.
Ғәрләнеп ғәҙелһеҙлеккә
Ғәлим баҡсаны утай,
Ғәлләм ғашиҡ гөлдәргә
Ғәжәп сәскәһе уттай.
4. «Ғ» өнөнә башланған һүҙҙәр.
Ғәли, ғаилә, ғилем, ғәҙел, Ғәлимә һ.б

5. «Ғ» өнө ҡайҙа? (һүҙ башында, уртаһында, аҙағында)
6. Һүрәттәр ҡарау, ғ өнөн табыу (йәйғор, ямғыр, ҡарға, ҡарлуғас, ғаилә, ҡарағат, ҡарағай)
7. Йомаҡ
Мине бында яраталар
Мине бында көтәләр,
Оҙаҡ-оҙаҡ уйнап китһәм
Борсолошоп бөтәләр. (Ғаилә). 
Беҙ бөтәбеҙ бергә – «беҙ»
Шуға күрә бергәбеҙ,
Шатлыҡ, бәхет менән үҙеп
Бергә-бергә бергәбеҙ. (Ғаилә).
8. «Сылбыр» уйыны (туп менән)
Ғәли-ил-лар-ракета-алма.......
9. Мәҡәл
Татыу ғаилә ил күрке.
10. Эш дәфтәре буйынса күнегеүҙәр.
Йомғаҡлау. Балалар, бөгөн беҙ нимә тураһында һөйләштек? Ниндәй яңы өн һәм һүҙҙәр менән таныштыҡ? Эйе, дөрөҫ, ғаилә, ғаилә ағзалары, уларҙың татыу булып йәшәүҙәре тураһында белдек.

Тема.  Минең республикам Башҡортостан.
Маҡсат: тыуған еребеҙ - Башҡортостан республикаһы тураһында белемдәрен арттырыу, республиканың гербы, флагы, баш ҡаланың һәйкәлдәре,тауҙары,йылғалары,күлдәре менән таныштырыу, башҡорт телендә телмәрҙәрен үҫтереү, тыуған илгә һөйөү, патриотик тойғолар тәрбиәләү.
Эш алымдары:
1. Шиғыр.
Ҡурай көйө яңғырай.Тәрбиәсе М.Кәримдең “Ҡайын япрағы тураһында” шиғырын уҡый.
Ер шарының картаһына
Ҡараһаң яҡшы гына,
Башҡортостан шул картала
Бер япраҡ саҡлы гына.
Был шиғыр нимә тураһында?(Башҡортостан)Һеҙ нисек уйлайһығыҙ, бөгөн дәрестә нимә тураһында һөйләшербеҙ?
Башҡортостан картаһын ҡарау.
Бына ул беҙ йәшәгән Башҡортостан республикаһы картаһы.Шиғырҙа әйтелгәнсә, ул ҡайын япрағына оҡшап тора.
2. Дидактик уйын. «Башҡортостан флагын йый»
Бирелгән төҫлө ҡағыҙҙарҙан Башҡортостан флагын йыйырға кәрәк.
Балалар өҫтәл артында флаг төҙөйҙәр.
Тәрбиәсе.Афариндар.Һеҙ нисек уйлайһығыҙ,был төҫтәр нимәне аңлата?
Зәңгәр төҫ-яҡты күк йөҙөн,
Аҡ- йәшәгән халыҡтарҙың саф, таҙа күңелен,
Йәшел төҫ- тереклекте,Башҡортостандың ағастарга бай икәнен аңлата.
3.Шиғыр уҡыу.
Тау башында балҡый бер ҡала,

Ул ҡала Өфө тип атала.
Яҡтыраҡ яна йондоҙҙары.
Матурҙар егет һәм ҡыҙҙары...
Тәрбиәсе.Шиғырҙан нимә тураһында белдегеҙ?(Өфө)
Эйе, Башҡортостандың баш ҡалаһы -Өфө. Ул Ағиҙел йылғаһы ярында, ҡалҡыу урында урынлашҡан.
4.Өфө ҡалаһы тураһында презентация ҡарау.
1-се слайд.Салауат Юлаев һәйкәле.
Тәрбиәсе.Өфө ҡалаһының иң матур урындарының береһе булып Салауат Юлаев һәйкәл һанала. Ул Ағиҙел йылғаһы ярында, алыҫтан балҡып күренеп тора.Башҡорт халҡының милли геройы Салауат Юлаевтың һәйкәленең авторы Сосланбек Тавасиев тигән скульптор. Һәйкәлдең һүрәте республиканың символикаһы- гербта төп  урын  алған.
Башҡортостан республикаһының гербын күрһәтеү.
2-се слайд. Дуҫлыҡ монументы.
Башҡортостан республикаһының бөйөк Рәсәйгә ҡушылыуына 400 йыл тулыуына арнап яһалған.
5.  «Ҡурай” уйыны.
Тәрбиәсе.Ял итеп уйнап алайыҡ.
6. Карта буйынса эш.
Башҡортостан картаһына тагын бер тапҡыр күҙ һалайыҡ.
Йәшел төҫтәр нимәне аңлата?(урмандар)Һары-һоро урындары?(тауҙар)
Беҙҙең Башҡортостандың тәбиғәте бик бай һәм матур. Ҡуйы урмандары, иркен далалары, бейек тауҙары бар. Ниндәй тауҙар беләһегеҙ?(Урал тауҙары, Ямантау, Янғантау, Ирәмәл)
Был тауҙар республикала иң ҙур һәм бейектәре.
Тауҙарҙың һүрәттәрен ҡарау.
Карталағы зәңгәр төҫтәр нимәне аңлата?(йылға һәм күлдәр) Иң ҙур һәм оҙон йылға ниндәй?(Ағиҙел) “Аҡ йылға» тиганде аңлата, урыҫ телендә Белая. Йылға бейек Урал таауҙарынан башланып, бөтә республика буйлап аға һәм уҙенең һыуҙарын Кама йылғаһына итеп ҡоя.

Иң ҙур күлдәр исемлегенә Асылыкүл, Ҡандра күл, Талҡаҫ, Аҡ күл керә.
Һүрәттәрен демонстрациялау. 
7. Эш дәфтәре буйынса күнегеүҙәр.
Йомғаҡлау. Бөгөн дәрестә нимәләр тураһында һөйләштек? Башҡортостан флагы ниндәй төҫтәрҙән тора?Баш ҡала нисек атала?Ниндәй тауҙар бар? Ниндәй күлдәр? Иң оҙон йылға?

Тема. Башҡорт халыҡ милли кейемдәре.
Маҡсат: башҡорт халҡының милли кейемдәре тураһында мәғлүмәт биреү, [ҫ] өнөнөң дөрөҫ әйтелешен нығытыу; хәтерҙе, иғтибарлыҡты үҫтереү; үҙ-ара башҡорт телендә диалогта ҡатнашырға ылыҡтырыу.
Эш алымдары:
1.Тел төҙәткес.
Ҫа-ҫа-ҫа – ҡайһылай оҫта баҫа
Аҫ-аҫ-аҫ – ул баҫа балаҫ.
Ҫы-ҫы-ҫы – матур булды балаҫы.
2.Уйын «Элек һәм хәҙер».
Кейемдәрҙе төркөмләү. (Күлдәк, камзол, ситек – элек; кофта, юбка, туфли – хәҙер).
3.Уйын «Ниндәй милләт кейеме?»
Һүрәттәргә ҡарап төрлө милләт кейедәрен билдәләү һәм төҫтәрен әйтеү.
4. Уйын «Ләйсәнде кейендерәйек»
· Был нимә? 
–  Күлдәк. 
· Күлдәк ниндәй төҫтә?
–  Күлдәк йәшел төҫтә.
· Ҡурсаҡ ниндәй кейем кейгән? 
–  Ҡурсаҡ башҡорт милли кейеме кейгән.
5.Башҡорт халыҡ уйыны «Йәшерәм, йәшерәм яулығымды»
Маҡсат: балаларҙың иғтибарын, етеҙлеген үҫтереү, башҡорт халыҡ уйыны менән таныштырыу.
Уйын барышы: балалар түңәрәк яһап ултыралар, араларынан көтөүсе һайлана.Ул яулыҡ ала. Балалар йырлай:
Йәшерәм-йәшерәм яулығымды
                             Йәшел ҡайын аҫтына.
                             Һиҙҙермәйсә һалып китәм
                             Бер иптәшем артына.

Көтөүсе булған бала түңәрәкте уратып йөрөй һәм бер уңайлы ваҡытта һиҙҙермәй генә яулыҡты бер иптәшенең артына һалып китә. Ә үҙе һаман яулыҡты йәшереп тотҡан һымаҡ йөрөй.
Артында яулыҡ ятҡан бала,көтөүсе түңәрәкте әйләнеп килгәнсе, үҙенең артында яулыҡ ятҡанын һиҙмәй ултырһа, көтөүсе уның янына килеп еткәс, яулыҡты ала ла уға яулыҡ менән һуға. Был бала көтөүсе булып ҡала. Әгәр ҙә түңәрәктәге бала артына яулыҡ һалынғанын һиҙеп ҡалһа. Ул тиҙ генә тороп, көтөүсе артынан йүгерә. Ә көтөүсе яулыҡтан һуғылмаҫ өсөн, түңәрәк буйлап йүгереп, уны баҫтырған иптәшенең урынына ултырырға тырыша. Әгәр ултырып өлгөрмәһә, ул тағы көтөүсе була һәм уйын яңынан башлана.
6. Эш дәфтәре буйынса күнегеүҙәр.
Йомғаҡлау. Бөгөнгө дәрес һеҙгә оҡшанымы, балалар? Нимә тураһында һөйләштек?Эйе, милли кейемдәр тураһында. Әйҙәгеҙ әле, бер нисәһен ҡабатлап үтәйек.

Тема.  Милли музыка ҡоралдары.
Максат: милли музыка ҡоралдары менән таныштырыу, бәйләнешле телмәр үҫтереү, милли мәҙәниәткә һөйөү уятыу.
Эш алымдары:
1. Ял минуттары.
А) Әйҙәгеҙ тауға барайыҡ(атлайбыҙ),
Санала шыуып ҡарайыҡ(иҙәнгә сүгеү).
Бер туҙан юҡ, саф һауа(ҡоластарҙы йәйәбеҙ),
Ергә ап-аҡ ҡар яуа(ҡулдар менән фонариктар күрһәтәбеҙ)

Б) Көн ниндәй матур(ҡоластарҙы йәйеп һоҡланабыҙ)
Ҡояш та көлә (ҡулдар ҡояшҡа урелә)
Аяҡта санғы (Санғыла шыуыу хәрәкәте)
Тауҙан елдерә(Сугәләп тауҙан шыуыу)
2.Тел төҙәткес:
Ҡай- ҡай- ҡай- һыҙҙыра бит ҡурайҡай,
Ҡуҙ-ҡуҙ-ҡуҙ-ҡыҙыҡай сиртә ҡубыҙ,
Ыҡ-ыҡ-ыҡ- думбыра уйнау ҡыҙыҡ,
Аҡ-аҡ-аҡ- кунел асайыҡ һәр саҡ.
3.Йомаҡтар
-Үҙе үҫемлек,
Унан да монло нимә юҡ (Ҡурай)
-Сирткән һайын терт итә,
Шунда уҡ йырлап китә (думбыра)
-Ҡарар күҙгә ҙур түгел,
Киләсәге ҙур унын.(ҡумыҙ)
4.Дидактик уйын «Кем ниндәй музыка ҡоралында уйнай»?(Лэпбук ярҙамында дөрөҫ һөйләмдәр төҙөп әйтеү).
5.Һүҙбәйләнештәр: монло ҡурай, ҡумыҙ тауышы, думбырала уйнай.
6.Һөйләмдәр: Малайҙар ҡурай уйнай. Ҡыҙҙар ҡумыҙ сиртә. Олатай думбырала һыҙҙыра.
7. Эш дәфтәре буйынса күнегеүҙәр.
Йомғаҡлау.Балалар, беҙ һеҙҙең менән бөгөн башҡорт халҡының музыка ҡоралдары менән таныштыҡ, уларҙың яңғарау буйынса бер нисә төргә бүленеүе хаҡында һөйләштек. Шулай уҡ ябай ғына үләндең, ҡурайҙың ниндәй матур моңға эйә булыуын белдек.

«Минең ғаиләм-минең ҡәлғәм»
(ғаилә  йылына арналған сценарий)
Ҡурай моңо уйнай. Музыка бүлмәһенә башҡорт милли кейемендә балалар инә.
 Алып барыусы:
Хәйерле кис, ҡәҙерле балалар, хөрмәтле атай- әсәйҙәр һәм байрамға килгән барлык ҡунаҡтар! Бөгөн беҙ һеҙҙең менән ғаилә байрамына йыйылдыҡ.
Ғаилә ул - йылы усаҡ. Ғаилә ныҡ булһа ғына, унан килгән йылылык шул тиклем көслө була . Атай-әсәй уның тоткаһы булһа, балалар – ғаилә көҙгөһө. Әгәр тотҡа ҡупмаһын, көҙгө ватылмаһын тиһәң, бер-береңде һаҡлап, хөрмәтләп йәшәргә кәрәк.
Бала: Ерҙә беҙгә ни кәрәк?
-Атай һәм әсәй кәрәк!
Ерҙә беҙгә ни кәрәк?
-Беҙ йәшәгән өй кәрәк
Ерҙә беҙгә ни кәрәк?
-Беҙ һөйләшкән тел кәрәк
Ерҙә беҙгә ни кәрәк
-Тыуған уҫкән ил кәрәк.
Йыр башҡарыла «Һәр ваҡыт булһын ҡояш”
Балалар ултырғыстарға ултырышалар.
Алып барыусы: Ғаилә.. 5 хәрефтән генә торған шундай һүҙҙә ниндәй тәрән мәғәнә ята. Ғаилә ул- атай,әсәй , балалар, баш өҫтөндә бер тубә, бер ук фамилиялар, оҙон, быуындан- быуынға өҙөлмәйсә дауам итеүсе тәрән тамырлы нәҫел йебе.
Ғаилә – тормышыбыҙҙың нигеҙе, дәүләттең киләсәге. Матур ғаилә ҡороп, бер – береңде хөрмәтләп, бер – береңә ярҙамлашып йәшәү- һәр беребеҙҙең изге бурысы. Безҙең бөгөнгө байрамыбыҙ ҙа юҡҡа ғына “Минең ғаиләм – минең ҡәлғәм” тип аталмай. Татыу ғаиләләрҙә генә тырыш, уңған, тәүфиклы, аҡыллы балалар үҫә. Бына шундай күркәм сифаттары булған 

ғаиләләр бөгөн безҙә ҡунакта. Хәҙер байрамыбыҙ түренә уларҙы саҡырабыҙ. Рәхим итегеҙ, хөрмәтле атай-әсәйҙәр!
(Алып барыусы уларҙың һәр береһе менән таныштырып сыға)
Ҡурҡыныс музыка аҫтында Өй эйәһе залға килеп инә.
Илап Өй эйәһе керә. (Муйынына кер ҡыҫтырғыстары аҫкан, ҡулына асҡыс бәйләмдәре тотҡан.)
Алып барыусы: (ғәҗәпләнеп). Абау, әллә ҡунаҡ бар инде? Һин кем булаһың?
Өй эйәһе: (илап). Мин – Өй эйәһе. Һәр бер йорттоң бит үҙ Өй эйәһе була.
Алып барусы: Ни эшләп һин бик күңелһез? Нишләп илайһың?
Өй эйәһе: Бигерәк тә харап булдым.
Ҡыш уртаһы – йортһоҙ ҡалдым.
Иҫке тиеп һүттеләр. 
Хужаларым киттеләр.
Мәрхәмәтһеҙ инеләр.
Мине бит – онотто – ла – а – р... (илай).
Бына торлаҡ – коммуналь хужалығы идараһына барған инем әле. Үҙемде ҡыҙғандылар, бер ҡосаҡ асҡыс бирҙеләр. “ Теләһә ҡайһы фатирға барып кер!” тинеләр. Бер ҙә белмәгән ғаиләгә барып керәһем килмәй. Бына үҙемә берәй татыу, һәйбәт ғаилә эҙләп йөрөйөм әле. Һезҙең балалар баксаһында “ Ғаилә байрамы” үткәрелеүен ишеттем дә килдем. Берәйһе мине алмаҫмы икән? ( ғаиләләр янына килеп иламһырап ялына) Бәлки һеҙ мине алырһығыҙ? Теләйһегеҙме - мин һеҙҙең Өй эйәгеҙ булам.  Бигерәк тә ҡунаҡсыл ғаиләләр йыйылған икән бында. Бөтәһе лә мине алам тип тора. Нишләргә һуң? Ҡайһыһына барырға? ( Уйланып тора.) Мин бик тә ашарға яратам. Хәҙер тикшереп ҡарайым да, кем ризыҡтар тураһында куберәк белә, шуларға  йәшәргә барам.
-Милли аштарҙы яҡшы беләһегеҙме? (һорауҙарға яуаптар биреү)
1.Ҡатлы – ҡатлы татлы бәлеш? (гөбәҙия)
2.Туй табынының иң түрендә? (сәк – сәк)
3.Ике һүҙҙән торған милли ризыҡ? (ҡош теле)
4.Ҡамырҙан бешерелгән аш? (туҡмаслы аш)
5.Эсенә иҙелгән бәрәңге һалып бешерелгән ризыҡ? (ҡыҫтыбый)
6.Көн һайын кәрәкле ризыҡ, унан башҡа аш үтмәй, уға халык дан йырлай. (икмәк)
Өй эйәһе: Әһәәәә, таптым мин үҙемә хужа, тик кем икәнен әйтмәйем, был сер булып ҡалһын. Йә, ярай, мин китәйем, ҡайта торайым. Яны хужаларымды өйҙә көтөп ултырырмын.

Өй эйәһе хушлашып сығып китә.
Алып барыусы: Ә хәҙер һеҙҙен өсөн беҙҙең малайҙар “Ете ырыу” бейеүен башҡаралар.
Алып барыусы: Һәр ағастың тамыры булған кеүек, беҙҙең дә тамырҙарыбыҙ бар. Тамыр – ул беҙҙең кисәге көнөбөҙ, бер йыл элек, йөҙ йыл элек, мең йыл элек үткән көнөбөҙ. Ул беҙҙең тарихыбыҙ. Борон-борондан ата-бабаларыбыҙ үҙ нәҫелен иң беренсе телдән-телгә һөйләп, ә һуңынан яҙып ҡалдырған. Беҙҙең арала ла үҙ нәҫел ептәрен юғалтмай һаҡлап ҡалыусы ғаиләләр бар. Ә хәҙер һүҙҙе байрамға килгән татыу ғаиләләргә бирәйек. Рәхим итегеҙ. (Һәр ғаилә үҙҙәре менән таныштырып, һөнәрҙәре менән уртаҡлашалар)
Алып барыусы: Хөрмәтле ата-әсәләр, әйҙәгеҙ әле һеҙҙең менән йомаҡтар ҙа ҡойоп алайыҡ әле.
-Уны әсәйҙәр яһай. Ул бөтөн өйҙә лә бар. Зур ҙа, уртаса ла, бәләкәс тә була.Әсәйҙәр әрләй, уның менән уйнамаҫка ҡуша. Шаян балалар уның менән һуғыша. (Мендәр)
-Ул элек сит илдәрҙә генә ине. Уны гәзиттә баҫалар, телевизорҙан да күрһәтәләр, радионан да әйтеп торалар. Кино ҡарай башлаһаң, шуны күрһәтеп аптыратып бөтөрәләр. (Реклама)
Ул төрлө ҙурлыкта була: ҙур, уртаса һәм бәләкәс. Хуҗалыкта көн дә кәрәкле. Ул бигерәк тә тегеүселәргә, сәс киҫеүселәргә кәрәк. (Ҡайсы)
Алып барыусы: Әйҙәгеҙ але, ҡарап ултырыусылар, һеҙҙең дә зирәклегегеҙҙе тикшереп үтәйек .
Фотоларҙы тиҙ яһай торған автомат (Көҙгө)
Таптарҙы юҡҡа сығара торған препарат (Һабын)
Ҡайһы ике нота баҡсала үҫә? (Фа-соль)
Балалар өсөн яҙылған әҙәби жанр (Әкиәт)
Аҙнаның иң ауыр көнө (Дүшәмбе)
Алып барыусы;
Ғаилә ул – ил терәге! Ғаилә ул – ғүмер шишмәһе!
Был дөньяла нисек йәшәһәгеҙ ҙә
Ағым һыуҙай ваҡыт тиҙ үтә.
Уфтанмаҫлык булһын ғүмер юлығыҙ,
Татыулыҡҡа ерҙә ни етә!
Ил терәге – ир-егеттәр, ғаилә терәге – атайҙар. Ғаиләлә атайҙар тап төп таяныс, терәк булып тора. Хөрмәтле атайҙар, балаларыбыҙға һәр ваҡыт үрнәк булып, кәрәк вакытта файҙалы кәңәштәрегеҙҙе биреп, тормыш юлына аяҡ баҫҡанға тиклем таяныс булып йәшәһәгеҙ ине.

Алып барыусы. Байрамыбыҙ аҙағына яҡынлаша. Беҙҙең атай-әсәйҙәребеҙгә әйтер һүҙебеҙ бар. Был бәләкәстәр – безҙең киләсәгебеҙ. Уларҙы яратығыҙ, мәрхәмәтле, тәүфиҡлы итеп үҫтерергә тырышығыҙ! “Тәүфиҡлы бала – бәхетле бала” тип, боронғолар юҡҡа әйтмәгән.
Алып барыусы: Һүҙемде йомғаҡлап, һеҙгә атай-әсәйҙәр иҫәнлек, һаулыҡ теләп, бөгөнгө матур байрамыбыҙҙы шағир  Риф Мифтаховтың «Ғаилә ебе» шиғыры менән тамамлағым килә.
Ғаилә ебе – нәҙек, нескә еп,
Ел һуҡһа ла, ҡай саҡ өҙөлә.
Өҙөлгәнде була ялғап та,
Тик бит уның йөйө һиҙелә.
Өйрәнегеҙ бергә түҙергә,
Өйрәнегеҙ ғәфү итергә,
Ашыҡмағыҙ уны өҙөргә!

II бүлек. Мин һәм минең тыуған ерем.
Тема. Ауылда.
Маҡсат: башҡорт телендә [һ] өнөнөң әйтелешен  тел төҙәткестәр аша өйрәтеү, һүҙҙәрҙәге урыны менән практик таныштырыу; бәйләнешле телмәр үҫтереү; халыҡ ижады өлгөләре аша тәбиғәткә һаҡсыл ҡараш тәрбиәләү.
Эш алымдары:
1.Артикуляцион күнегеүҙәр.
1) Һа-һа-һа – Һәҙиә Айға осһа,
Һә-һә-һә – ракетала ул елһә, 
Һы-һы-һы – бар бит кире ҡайтаһы
Һе-һе-һе – ҡыуанысты бүләһе.
2) Һа-һа-һа – шунда байрам башланһа,
Һы-һы-һы – дуҫтарҙың һәр ҡайһыһы,
Һа-һа-һа – бар күңелдән шатланһа,
Һө-һө-һө – Айға осҡандай булыр көллөһө.
3) Һәҙиәт һарыҡтарға һалам һағанда һәнәк һабын һындырған.
2.Һүҙҙәр.
1) Предметлы картиналар тәҡдим ителә. – Был нимә? һорауына яуап бирәләр (һыйыр, һарыҡ, һалам, һәнәк, һабан).
2) Кемдең исемендә һ хәрефе йәшенгән? (шул уҡ картиналар: һыйыр. һарыҡ, һалам, һәнәк, һабан)
3)  Йомаҡ ҡойоу
а)  Арҡаһы бар –аунамаҫ. (һыйыр)
б)   Йылыта, кейендерә,
Әҙәмде һөйөндөрә. (һарыҡ)
в)  Һәр кистә яландан ҡайта
Мөңрәй-мөңрәй көтөүҙән.

[image: https://catherineasquithgallery.com/uploads/posts/2021-03/1614689372_27-p-fon-s-ramkoi-dlya-teksta-39.png]
Май, ҡаймаҡ яһайҙар уның
Тәмле ап-аҡ һөтөнән. (Һыйыр)
г)  Йәйен дә, ҡышын да,
Йылы тунда. (һарыҡ)
3.Һүҙбәйләнештәр.
Ниндәй? һорауына тап килгән һүҙҙәр уйлап табып, һүҙбәйләнештәр төҙөргә:
?  һыйыр (һөтлө)
? һарыҡ (һоро)
? һөт (ап-аҡ)
4. Һәйләмдәр.
4. Мнемотаблицаға ҡарап һөйләмдәр төҙөргә.
1) Һыйыр һөт бирә. Һарыҡ йөн бирә. Һәҙиәт һыйырға, һарыҡҡа һәнәк менән һалам һала.
2) Һыйыр мөңрәй.Һарыҡ ........Һыйыр ҙа, һарыҡ та бесән ярата (йәки һалам ярата)
3) Һыйыр –йорт хайуаны. Һарыҡ та йорт хайуаны. һыйыр һарайҙа йәшәй. һарыҡ та һарайҙа йәшәй.
5. Эш дәфтәре буйынса күнегеүҙәр.
 Йомғаҡлау. Балалар, бөгөн беҙ һеҙҙең менән бөтәбеҙҙә яратҡан ауыл тураһында һөйләштек. Бик күп яңы һүҙҙәр менән таныштыҡ, [һ]өнөнөң урынын билдәләнек.

Тема. Йорт хайуандары.
Маҡсат:  йорт хайуандарын һәм уларҙың балаларын танып белергә өйрәтеү; башҡорт [һ]  өнөнөң дөрөҫ әйтелешен нығытыу, балаларҙың фекерләү  һәләтен   үҫтереү, ҡыҙыҡһыныу тойғоһон  тәрбиәләү.
Эш алымдары:
1. Йорт хайуандары тураһында йомаҡтар.
Бик оҙон мыйыҡтары,
Күҙҙәре янып тора.
Сысҡандарҙы аулар өсөн
Туҡтауһыҙ хәйлә ҡора. (Бесәй)
Ҡойроғо уралған,
Теле һалынған. (Эт)
Һәр кистә яландан ҡайта
Мөңрәй-мөңрәй көтөүҙән.
Май, ҡаймаҡ яһайҙар уның
Тәмле ап-аҡ һөтөнән. (Һыйыр)
2. Тиҙәйткестәр [һ]өнөнә.
Һыйыр һыйырлыҡ һарайҙа.
Һарыҡ ниҡ һыймай икән
3. Ишетеп шиғыр ятлау.
Бесәй быйма ярата
Тәгәрәтә, уйната
Һыуыҡ булһа, быймаға
Ҡасып керә лә ята.
4. Теманы нығытыу өсөн эштәр.
Мнемотаблица буйынса бер йорт хайуанды һүрәтләү.
Мәҫәлән: исеме: эт
б)ҡайҙа йәшәй: эт ояһында;
в)тән өлөштәре: башы, кәүҙәһе, ҡолаҡтары, аяҡтары, ҡойроғо бар;
г)төҫө: аҡ, ҡара, сыбар, ала төҫтә була;
ғ)нимә менән туҡлана: һөйәҡ;

д)ниндәй тауыш сығара: ау-ау;
е)балалары: көсөк (-тәр);
ё)кешегә файҙаһы: йортты һаҡлай.
5. Уйын: «Берәү-күп»
Һыйыр – һыйырҙар, һарыҡ – һарыҡтар. Йорт хайуандарының балаларын әйтеп сыҡ.
6. Уйын: «Ниндәй хайуан нисек тауыш сығара?»
 Тауыштарҙы үҙгәртеп әйтеп күрһәт. Һыйыр мөңрәй, һарыҡ баҡыра, ат кешнәй, эт өрә,бесәй мыяулай, ...
7. Эш дәфтәре буйынса күнегеүҙәр.
Йомғаҡлау. Балалар, беҙ бөгөн нимәләр менән таныштыҡ? Улар тураһында ниндәй яңы мәғлүмәттәр алдыҡ? Ниндәй яңы һүҙҙәр өйрәндек?

Тема. Һауыт-һаба.
Маҡсат: балаларға һауыт-һаба тураһында мәғлүмәт биреү, башҡорт өндәренең  дөрөҫ әйтелешен нығытыу, балаларҙың фекерләүен үҫтереү, ҡыҙыҡһыныусанлыҡты тәрбиәләү.
Эш алымдары:
1. [Һ] өнөнә тел төҙәткес
Һа-һа-һа – Һәҙиә айға осһа,
Һә-һә-һә – ракетала ул елһә,
Һы-һы-һы – бар бит кире ҡайтаһы,
Һе-һе-һе – ҡыуанысты бүләһе.
2. Һауыт-һаба тураһында йомаҡтар
Миндә бешкән сәй бик тәмле,                                   
Тик үҙең бешеп ҡуйма.
Сәйҙе ҡойсо сынаяҡҡа,
Тәрилкәгә һин ҡойма! (Сәйнүк)
Уң ҡулыңа тот та мине,
Аша аш, аша бутҡа.
Ашты аша ҡабаланмай,
Аш ҡайнар – бешә утта (Калаҡ)
3. Уйын «Дауам ит»
Ҡалаҡ ниндәй? – ҙур, бәләкәй, ялтыр, ағас, еҙ......
Тәрилкә ниндәй? – матур, ҙур, быяла, сәскәле.....
Туҫтаҡ ниндәй? – ҙур, матур, бәләкәй........
4. «Ниндәй хәреф йәшеренгән?» уйыны
Сыйырсыҡ ояһы.
Яһаным яңы оя,
Һоҡланғыс булды өйөң.
Таҡталары һап- һары,
Хәс тә батша һарайы.
Ишеге лә уйылған,
Тупһаһы ла ҡуйылған. ([һ] өнө)
5. Эш дәфтәре буйынса күнегеүҙәр.
Йомғаҡлау.Балалар, бөгөнгө дәрестә ниндәй яңы һауыт-һаба менән таныштыҡ? Ниндәй яңы өндәр өйрәндек.

Тема. Умартасылыҡ. Бал ҡорттары.
Маҡсат: балаларға умартасылыҡ, бал ҡорттары тураһында мәғлүмәт биреү; [ҙ] өнөнөң дөрөҫ әйтелешен нығытыу; балаларҙың фонематик ишетеү һәләттәрен һәм телмәрен, фекерләүҙәрен, хәтерҙәрен үҫтереү; бал ҡорттарына ҡарата һаҡсыл ҡараш тәрбиәләү. 
Эш алымдары:
1. Фонетик-артикуляцион эш
Өндәрҙе дөрөҫ әйтеү, тауышты дөрөҫ көйләргә өйрәтеү өсөн күнегеү. Тәүге ике юлды шым ғына әйтергә, ҡалған ике юлды ҡысҡырып әйтергә
1. Беҙ, беҙ-бал ҡортобоҙ,
Баҡса-урманда йортобоҙ,
Шифа балды йыябыҙ,
Кәрәҙҙәргә ҡоябыҙ.
2. Нисек итеп биҙмәйҙәр,
Бер туҡтауһыҙ беҙләйҙәр.
Безләшеп улар беҙгә
Сәскәнән бал эҙләйҙәр.
2. Йомаҡтар
1. Бик эшсән бер халыҡ
Беҙгә бирә татлы аҙыҡ,
Сәскәләрҙән һут йыя,
Матур кәрәҙҙәр ҡоя.
Кәрәҙҙәрен мөлдөрәмә
Балға тултырып ҡуя.
Баҡсала гына йорто,
Ә исеме – ...... (бал ҡорто)
2. Үҙе бәләкәй генә,
Биле нәҙекәй генә
Сәскә күрһә һөйөнә
Һутын ташып өйөнә,
Хуш еҫле кескәй йорто
Кем ул ? – тиһәң…(бал ҡорто

3. Мәҡәлдәр менән эш.
Бал тотҡан, бармаҡ ялар.
Бал татлы, балдан бала татлы. 
4. Һынамыштар.
Бал ҡорттары иртән иртүк осмаһалар – көндөҙ ямғыр була.
Ысыҡлы йыл бал күп була.
Умартанан туп-тура осоп сыҡһалар, көндәр аяҙға торасаҡ.
Бал ҡорто әйләнеп ҡайтһа, ямғыр яуа.
5. Фразеологизмдар.
Телең балдай татлы.
Балауыҙ һығыу (илау)
6. Шиғырҙар.
      Бына ошо бал ҡорто.
Ҡурай еләк
Балы менән
Сәй эсәбеҙ табында.
Бына ошо бал булғанда,
Ниҙәр кәрәк тағы ла.
Атай әйтә:
«Башҡорт балы
Йөрәгемә ял була.
Иң шифалы,
Иң сифатлы
Бына ошо бал була!»
Бал ҡорто
Осоп китә:
«Без дә без».
Осоп ҡайта:
«Без дә без».
Әйтә, буғай,
Бал ҡорто:
«Бал йыйып
Өлгөрәбеҙ!»
                   Рәшит Заһиҙуллин.

Бал.
Бик тә тәмле
Бал, бал,
Әсәй, сәйгә
Һал, һал.
Ауырымам
Ҡыш-ҡыш, 
Бал ашаһам
Йыш-йыш.
                 Гүзәл Ситдиҡова
7. «Нидәй ижек артыҡ» уйыны. 
Балалар был ижектәр араһында ниндәй ижек артыҡ булыуын асыҡларға тейештәр. 
Ҙа-ҙу-ҙи-ҙә
Ҙө-ҙү-ҙа- ҙә
Ҙу- ҙө-ҙи-ҙо
Ҙә-ҙө-ҙү-ҙи.
8. Дидактик уйын «Мин ниндәй өн уйланым?»
Йондоҙ, ҙур, ҡаҙ, кәрәҙ, ҡыҙ – (ҙ)
Бөрө, Өфө, өкө, көс, өс – (ө)
Әсәй, сәскә, Әлфиә, әтәс, мәктәп – (ә)
Ағай, юйғыс, йылға, ҡарға – (ғ)
9. Ял минуты «Бал ҡорто»
Бал ҡорто уянды,
Йылмайҙы,
Йыуынды,
Елпенде,
Өйөрөлдө һәм осоп китте.(Хәрәкәттәр менән күрһәтеү)
10. Дидактик уйын «Нимә нисек тауыш сығара?»
Бал ҡорто             «быҙҙҙ-быҙҙҙ-быҙҙҙ» тип йырлай.
Ҡарға                   «ҡар-ҡар-ҡар» тип ҡарҡылдай.

[image: https://catherineasquithgallery.com/uploads/posts/2021-03/1614689372_27-p-fon-s-ramkoi-dlya-teksta-39.png]

Йылан                 «ҫҫҫ-ҫҫҫ-ҫҫҫ» тип ыҫылдай.         
Ҡаҙ                      «ға-ға-ға» тип ҡысҡыра.
11. «Иғтибарлы бул» уйыны. 
Балаларға күк түңәрәк – символдар таратыла.Тәрбиәсе төрлө һүҙҙәр әйтә, әгәр [ҙ] өнө булһа ,түңәрәкте күтәрергә кәрәк. 
12. Темаға ярашлы һүрәттәр буйынса һөйләмдәр төҙөү. Ирекле фекерҙәр, һөйләмдәр йыйыу. Әйтелгән һөйләмдәрҙе дөрөҫләп, ҡабатлап тороу.
«Минең ҡартайым – умартасы. Йәй көнө ул умарталарҙан бал ала. Ҡартайым беҙгә кәрәҙле бал бирә. Беҙ тәмле бал ашайбыҙ.»
13. Эш дәфтәре буйынса күнегеүҙәр.
Йомғаҡлау. Балалар, дәрестә нимә тураһында һөйләштек? Балдың ниндәй файҙаһы бар?Дөрөҫ, бал үҙе тәмле булһа ла, бал ҡорттары уны йыйыр өсөн әллә күпме осалар, сәскәнән сәскәгә ҡунып бал йыялар. Шулай итеп һеҙ балдың татлы ризыҡ ҡына түгел, шифалы икәнен дә белдегеҙ.

Тема. Йәшелсәләр.
Маҡсат: [ө], [ә] өндәренең дөрөҫ әйтелешен нығытыу, йәшелсәләр тураһынла белемдәрҙе камиллаштырыу; бәйләнешле телмәр үҫтереү, балаларҙың хәтерен нығытыу, бер-береңә ярҙамсылыҡ сифаттары тәрбиәләү.
Эш алымдары:
1. Артикуляцион күнегеүҙәр.
Сө-сө-сө – әсәйем сөгөдөрсө,
Сә-сә-сә – атайым картуф сәсә.
Лоҡ-лоҡ-лоҡ – әсәйем сәсте орлоҡ.
Ос-ос-ос – үҫкән бит татлы борос.
Ҙә-ҙә-ҙә – өйрәктәр күлдә йөҙә.
Ҙа-ҙа-ҙа – улар көн буйы һыуҙа.
Актив һүҙлек: сөгөлдөр, картуф, кәбеҫтә, ҡыяр, кишер,һуған, шалҡан
2. Уйындар.
«Йәшелсә тейәйбеҙ» 
Һүрәттә бирелгән йәшелсәләрҙең исеме ижектәргә бүленә, нисә ижек барлығы асыҡлана. Исемдәре ике ижекле йәшелсә һүрәтен йәшел машина менән, өс ижеклеләрен һары машина менән тоташтырырға, йәғни «тейәргә».
«Борщ бешерәбеҙ» 
Һауытта йәшелсә һәм еләк-емештәр (уйынсыҡтар) бергә һалынған. Шулар араһынан борщ өсөн кәрәкле булғандарын ғына һайлап кәстрлгә йыйып алырға.
«Борщ һәм компот бешерәбеҙ» 
Һауытта йәшелсә һәм еләк-емештәр (уйынсыҡтар) бергә һалынған. Шулар араһынан борщ өсөн кәрәкле булғандарын ғына һайлап бер кәстрлгә йыйып алырға.
Компот өсөн яраҡлы булғандарын икенсе ккәстрүлгә йыйырға.

«Беҙ ашнаҡсы» 
Йәшелсә һәи еләк-емеште айырыу.
Йәшелсәләрҙе генә табығыҙ. Һәр бер йәшелсәнең исемен әйтеҙеҙ.Тағы нимәләр төшөрөлгән? Уларҙы бер һүҙ менән әйтегеҙ.Еләк-емеш һүрәттрен ябай ҡәләм менән түңәрәк эсенә алабыҙ.Еләк ҡайҙа үҫә? Бөрлөгән ҡайҙа үҫә? Ҡарағат ниндәй була?
Ашнаҡсы борщ бешереү өсөн ниндй йәшелсәләр кәрәк? Шул йәшелсә һүрәттәрен һыҙыҡтар ярҙамында кәстрүл һүрәте менән тоташтырығыҙ.
3. Сюжетлы картина өҫтөндә эш
· Кемдәрҙе күрәһегеҙ?
· Әсәй һәм ҡыҙ.
· Улар нимә эшләй?
· Әсәй борщ бешерә.
· Ә ҡыҙ ни эшләй?
· Ҡыҙ уға ярҙам итә.
  4. Эш дәфтәре буйынса күнегеүҙәр.
Йомғаҡлау. Дәрес һеҙгә оҡшанымы? Бөгөн беҙ нимә тураһында һөйләштек? Йәшелсәләр тураһында нимәләр белдегеҙ?Эйе, балалар, дөрөҫ әйтәһегеҙ, йәшелсәләрҙә бик күп витаминдар бар. [ә] һәм[ө] өндәре булған яңы һүҙҙәр менән таныштыҡ.

«Ҡаҙ  өмә» һе йолаһы
Маҡсат: Балаларҙың башҡорт халыҡ йолалары тураһында белемдәрен байытыу, ғөрөф- ғәҙәттәр аша башҡорт телен үҫтереү. «Ҡаҙ  өмә» һе йолаһы аша бер- береңә ярҙам итеүҙе, берҙәмлекте, татыулыҡты өйрәтеү.
Йыһаз:Алғы планда һыу буйы:йылға,эргәһендә ағастар үҫеп ултыра, артҡы планда-өй эсе:стенала балаҫтар,урындыҡ,самауыр,кәрзиндәр,эскәмйәләр.өй тирәһендә ҡунаҡтар,көйәнтәләр эленгән.
Өләсәй самауыр ҡуйып йөрөй,ҡымыҙ бешә.
Өләсәй.Эй,Аллаға шөкөр,бына быйыл да ҡаҙым уңды.Өмә бит бөгөн,өмә.Байлыҡ,муллыҡ,матурлыҡ,тәүге ҡар,матур тормош,яҡты көн байрамы бит ул-ҡаҙ өмәһе!  
Килен.Эй өмәләр! Ҡаҙ өмәләре ауылда…Йәше-ҡарты,бала-саға  шау-гөр килә һәммәһе.Ана, беҙгә лә өмәселәребеҙ килә.
«Ҡаҙ ҡанаты” йырын йырлап  өмәселәр киләләр.
Өләсәй.Эй,хоҙайҙың  рәхмәте яуғырҙары.Килеп тә еткәндәр.
Балалар,тәрбиәсе, еңгәйҙәр килеп инәләр,һаулыҡ һорашалар.
Өләсәй.Әссәләмәғәләйкүм!Әйҙә,түрҙән уҙығыҙ!
Тәрбиәсе.Ололарҙы хөрмәтләү, ярҙам итеү- беҙҙең изге бурыс. Бына өмәгә килдек, инәй.
Өләсәй.Афарин, балаҡайҙарым! Изгелек ерҙә ятып ҡалмаҫ.Юлдарығыҙ аҡ булһын, бәхетле булығыҙ!Киленкәйҙәрем, өмәселәрҙе һыйлап алайыҡ,ҡымыҙ ҙа әҙер, сәй ҙә ҡайнаған.
«Башҡорт ҡымыҙы» йыры һәм бейеүе  башҡарыла.
Ҡымыҙ эсеү.
Килен.Ҡәйнәм, өмәне башлап ебәрәйекме?
Өләсәй.Бисмилләһи-рәхмәни-ррәхим! Тиҙ  бөтһөн, уңай бөтһөн, икендегә етмәһен, оҙай көнгә үтмәһен!Тьфү-тьфү-тьфү!
Ҡыҙҙар ултырышалар, уларға  алъяпҡыстар таратып бирәләр.Малайҙар тышҡа сығалар, уртаға ҙур кәрзин ҡуйыла.Малайҙар ҡаҙҙар һалынған кәрзиндәрҙе алып инәләр һәм эскәмйәгә теҙелешеп ултыралар.Ҡыҙҙарға ҡаҙҙар таратылып бирәләр.

«Ҡаҙ ҡанаты» көйөнә ҡыҙҙар ҡаҙҙар йолҡа, малайҙар ҡанат һыҙыралар.
Егет.   Ҡыҙҙар йыйылған өйгә,
            Ҡыҙҙар килгән өмәгә.
            Нисек итеп ҡаҙ йолҡорға
            Еңгәләрҙән күрмәгә.
Ҡыҙ.    Ҡаҙ өмәһе, ҡаҙ өмәһе
             Алдымда ҡаҙҙар ғына.
             Ҡаҙ өмәһенә йыйыла
             Гел уңған ҡыҙҙар ғына.
Килен. (өйрәтә)Ҡаурыйын ҡыя  йолҡ,
                          Мамыҡ йөнөн ыңғай йолҡ.
                           Кейәүең шаҙра булмаһын
                            Тотҡаныңды таҙа йолҡ!
Өләсәй.  Афарин,  ниндәй уңған өмәселәрем, таҙа итеп  йолҡалар!
                   Күңелегеҙ аҡ мамыҡтай
                    Аҡтан да аҡ саф булһын.
                   Аяҡ-ҡулығыҙ һыҙламаһын
                  Өйөгөҙ шатлыҡҡа тулһын!
Һәр кем һыҙлауһыҙ булһын тип ,ҡулын мамыҡҡа тығып ала.
Ҡаҙҙарҙы   йолҡоп хужаларға бирәләр,килендәр маҡтап-маҡтап алып ҡуялар.
Еңгәй.     Ҡаҙ ҡанаты ҡаурый-ҡаурый
                 Хаттар яҙырға ярай.
                Уйнамағас та,көлмәгәс
                Был донъя ниңә ярай.
Уйнап та алайыҡ әле, эш бөткәс.

«Ҡанат һыҙырыу» уйыны уҙғарыла.
Өләсәй.Малайҙар араһынан еңеүсегә бер яҫтыҡ һәм наказға бейеү.
Ҡыҙҙар араһынан еңеүсегә бер яҫтыҡ  һәм наказға шиғыр һөйләү.
Килен.Йәгеҙ,кемегеҙ йылғаға  ҡаҙ сайҡатырға бара?
Кемдәр  ҡаҙ майы менән тәмле ҡоймаҡ бешерә ала?
Кемдәр ҡойроҡ ҡаурыйын болғай-болғай бәхетен ҡарап килә?
Ҡыҙҙар, егеттәр,еңгәйҙәр  бүленешеп төрлө яҡҡа китә,өләсәй  өйҙә ҡоймаҡ ҡойоусылар менән ҡала.
Көйәнтәгә ҡаҙҙар элеп егеттәр һәм ҡыҙҙар һыу буйына китә.
Ҡыҙҙар башҡарыуында «Көйәнтәләр менән бейеү» башҡарыла.
Егеттәр башҡарыуында «Эх,һеҙ матур ҡыҙҙар» йыры.
Шау-гөр килеп егеттәр,ҡыҙҙар ҡайталар.
Өйҙәгеләр.      Һай-һай,үҙебеҙҙең ауыл уңғандары!
                        Һимеҙ, таҙа сайылған ҡаҙҙары!
Ҡаҙҙарҙы кәрзиндәргә һалалар, көйәнтәләрен элеп ҡуялар, ултырышалар.
Бәхет юрарға киткән ҡыҙҙар килеп инәләр.
Еңгәйҙәр.Ана,бәхет юрарға киткән ҡыҙҙарыбыҙ ҙа ҡайтып килә.
Өләсәй.Йә, әйтһәнә,ҡыҙҙар,кем осораны юлығыҙҙа?Бәхетегеҙ кем ҡулында?
1-се ҡыҙ.Арғы ос Зәйнәп инәй осораны.
Өләсәй.Яман күҙҙән,яман һүҙҙән һаҡлаһын һине Хоҙай.(ҡыҙыл мәрйен бирә).
2-се ҡыҙ.Зөһрә инәй осораны.
Өләсәй.Улай икән…яулыҡ һинә бүләккә.
3-сө ҡыҙ.Күрше ауыл егете Ирек осораны.
Өләсәй.Бигерәк һәйбәт,йәш  кейәүгә сығаһың.
Ҡоймаҡ тотоп еңгәйҙәр инәләр.

«Кемдең ҡоймағы тәмле» ярышы үткәрелә.(мәрәйҙәр һалалар).
Тәрбиәсе.Их, тәмле лә инде  ҡаҙ майына манған ҡоймаҡтар!Рәхмәт һеҙгә, еңгәйҙәр!
Еңгәй.       Әйҙә,бейеп алайыҡ
                  Күтәрелһен күңелдәр.
                  Күтәренке күңел менән
                  Үтһен беҙҙең ғүмерҙәр.
Әйҙәгеҙ әле,ебегән уйынын уйнап алайыҡ!
«Ебегән» уйыны үткәрелә.
Башҡорт халыҡ бейеү көйөнә бөтәһе лә бейей,көй  туҡтағас бөтәһе лә парын таба,парһыҙ кеше наказ үтәй:
1-се наказ  - бейергә.
2-се наказ -  йырларға.
3-сө наказ -  ҡумыҙҙа уйнарға.
Өләсәй.Элек-электән ҡаҙ өмәһендә ҡаурыйҙар һирпеп теләктәр теләгәндәр-  әйҙәгеҙ, беҙ ҙә йылға буйына барып теләктәр теләп киләйек.(ҡаурыйҙар тарата).
1-се бала.Ҡаҙ булып ҡайтығыҙ!
2-се бала.Ризыҡ булып ҡайтығыҙ!
3-сө бала.Өйөбөҙ ҡаҙлы булһын!
Өләсәй.Киләһе йыл да уңығыҙ,
               Ап-аҡ булып йөҙөгөҙ!
4- се бала.Ҡаҙ бәлеше,ҡоймаҡ еҫе өй эстәренә тулһын!
5-се бала.Мамыҡ яҫтығы булһын!
6-сы бала.Күмәкләшеп һирпелешеп  йөҙөгөҙ!
Өләсәй.Афарин, балалар!
Бына бит, өмә йүне бер булһа, файҙаһы мең була халыҡтың!

Ҡарағыҙ әле, балалар,ҡаҙ ҡаурыйҙарынан   бына ошондай елпеүестәр  эшләгәндәр оҫталар,ҡаурый ҡумыҙҙа уйнағандар,һепергес тә,хатта таҡыяға,мәрйенле түбәтәйҙәрҙең түбәһенә ҡаурый ҡуйып биҙәгәндәр.Ул ҡаҙ бәлеше,ҡоймағы,майы ни тора!
Тәрбиәсе.Өләсәй,ҡаҙ өмәһе бигерәк күңелле байрвм икән,эйе бит,балалар!
Балалар.Рәхмәт,өләсәй,күп нәмә белдек.
Тәрбиәсе.Әйҙәгеҙ әле күмәкләшеп ҡара-ҡаршы әйтешеү уйыны уйнап алайыҡ.
Ҡыҙҙар һәм егеттәр ҡара-ҡаршы баҫалар, «Ҡара-ҡаршы әйтешеү» үткәрелә.
Ҡыҙҙар.   Әйтегеҙ әле,малайҙар,
                  Нисек бәпкә көтәләр?
Малайҙар.  Бына шулай,бына шулай
                    Шулай бәпкә көтәләр.
Малайҙар.Әйтегеҙ әле,ҡыҙҙар,
                   Нисек ҡаҙҙар йөҙәләр?
Ҡыҙҙар.    Бына шулай,бына шулай,
                  Шулай ҡаҙҙар йөҙәләр.
Ҡыҙҙар.Әйтегеҙсе өмәләрҙә
               Нисек күңел асалар?
Малайҙар.Бына шулай,бына шулай,
                  Шулай күңел асалар.
Бөтәһен дә бейергә төшөрәләр.
Өләсәй.   Афарин,өмәселәрем!
Ҡаҙ ҡанаты,ҡаҙ өмәһе
Йылдарына бер була.
Үҙе йырлы,үҙе моңло
Өйҙәр шатлыҡҡа тула!

Рәхмәт инде, аяҡ-ҡулдарығыҙ һыҙлауһыҙ булһын!
Килен.Ҡәйнәм,ҡаҙ ҙа бешеп сыҡты!
Өләсәй.Ҡәҙерле ҡунаҡтарым, «Ҡаҙ өмәһе» табынына рәхим итегеҙ!
Шулай ,балаҡайҙарым,беҙҙең халыҡ тырышып эшләй ҙә,матур итеп ял да итә белә ул!

III бүлек. Мине уратып алған донъя.
Тема. Ҡоштар – ҡанатлы дуҫтар.
Маҡсат: «Ҡоштар» төшөнсәһе менән таныштырыу, [ҡ] өнөнөң дөрөҫ әйтелешен нығытыу; хәтерҙе, иғтибарлыҡты үҫтереү; үҙ-ара башҡорт телендә диалогта ҡатнашырға ылыҡтырыу.
Эш алымдары:
1. Тел төҙәткес.
Кәк-күк, кәк-күк – саҡыра кәкүк, 
Рүк-рүк, рүк-рүк – туҡтама берүк,
Рәк-рәк, рәк –рәк – саҡыр шәберәк,
Күк-күк, кәк-күк – саҡыр шәберәк.
Ҡар-ҡар-ҡар –ҡарҡылдай ҡарға.
Ниндәй ҡош көнө буйы үҙенең исемен ҡысҡыра? (Ҡарға)
2. Уйын «Сағыштыр һәм әйт»
Хайуандар – йүгерә, а ҡоштар – … (оса)
Сыйырсыҡ һайрай, ә ҡарға – ... (ҡысҡыра)
Ҡарға ҡышлаусы ҡош , ә сыйырсыҡ – ... (күсер)
Турғайҙың күҙҙәре бәләкәй генә, ә ябалаҡтыҡы –... (ҙур)
Һайыҫҡандың ҡойроғо – оҙон, ә турғайҙың – ...(ҡыҫҡа)
3. Уйын «Ниндәй кош осып киткән?»
Балалар таҡтаға ҡарап логик сылбырҙы төҙөйҙәр.
Тәрбиәсе: (ҡара ҡарға һүрәтен күрһәтә)
–Ҡарға ниндәй төҫтә?
Уның ниндәй кәүҙә өлөштәре бар?
Кәүҙәһе нимә менән ҡапланған?
Ҡара ҡарға ҡышлаусы ҡошмы, әллә күсәр ҡошмо?
4. ТРИЗ элементтары ла ҡулланылған «Әгәр ҡоштар булмаһа..»
5. Ял минуты
Ҡара ҡарға ҡарҙан бара (атлау хәрәкәте),
Ҡанаттарын ҡаға-ҡаға (ҡағыныу хәрәкәте),
Эй маҡтан, эй маҡтана (ҡулдарҙы күтәреү),
Ҡанат остарыма тағып (ҡулдарҙы йәйеү),
Яҡшы хәбәр килдем алып,
Яҙ башлана, яҙ башлана (төрлө хәрәкәт эшләп йөрөү).

Тема. Ҡырағай хайуандар.
Маҡсат: «Ҡырағай хайуандар» төшөнсәһе менән таныштырыу, [ө] өнөнөң дөрөҫ әйтелешен нығытыу; хәтерҙе , иғтибарлыҡты үҫтереү; үҙ-ара башҡорт телендә диалогта ҡатнашырға ылыҡтырыу.
Эш алымдары:
1. Тел төҙәткес.
Рә-рә-рә! Рә-рә-рә!
Аҡ ҡуянҡай йүгерә.
Кө-кө-кө! Кө-кө-кө!
Баҫтыра уны төлкө.
Ңө-ңө-ңө ана айыуҙың өңө.
Лө-лө-лө айыу бигерәк көслө.
Төлкө һүҙендә ниндәй өн күберәк ишетелә.
2. Уйын «Нимә артыҡ?»
Балалар бирелгән һүҙҙәр йәки һүрәттәр сылбырынан артыҡ предметты әйтергә тейештәр.
3. Уйын «Кемдең нимәнең?»
Һүрәттәр бирелә мәҫәлән: айыу, төлкө, ҡуян, тейен – өң, ҡойроҡ, ҡолаҡ, ағас ҡыуышы, балалар парын табырға тейештәр.
4. Уйын «Дөрөҫ әйт»
Бирелгән алгоритм буйынса хайуандарҙы һүрәтләү. Мәҫәлән: Был төлкө, ул хәйләкәр һәм урманда йәшәй һ.б.
5. Ял минуты.
Тейен сәпәкәй итә,
Терпе бейеп үк китә..
Ә айыу, тайыш табан,
Башын ғына һелкетә.
Ҡуян йүгереп китә,
Яҡ-яғына ҡаранып,
Шыршы артына боҫа.
6. Эш дәфтәре буйынса күнегеүҙәр.
Йомғаҡлау.Балалар, бөгөнгө дәрестә беҙ ҡырағай хайуандары тураһында һөйләштек. Яңы һүҙҙәр менән танышып,[ө]өнөнөң һүҙҙәге урынын билдәләнек. Әйҙәгеҙ, ошо һүҙҙәрҙе тағы ла бер тапҡвр ҡабатлап алайыҡ.

Тема. Бөжәктәр.
Маҡсат: балаларҙы башҡортса бөжәктәрең исемдәре менән таныштырыу(күбәләк,үрмәксе), [ү] өнөнөң дөрөҫ әйтелешен нығытыу; телмәрҙәрен, фекерләү ҡеуәһен үҫтереү; тәбиғәткә, бөжәктәргә ҡарата һаҡсыл ҡараш тәрбиәләү.
Эш алымдары:
1.Артикуляцион күнегеү. Таҙа әйткес кабатлау.
Се-се-се- ауҙар үрә үрмәксе,
Ләк-ләк-ләк-осоп йөрөй күбәләк,
Кә-кә-кә- һикерәлә сиңерткә,
Кү-кү-ку- зәңгәр генә күк йөҙө.
2.Бөжәктәр тураһында шиғырҙар.
Тәрбиәсе бөжәктәр тураһында шиғыр уҡый. Һорауҙар бирә:
· Ниндәй һүҙҙәрҙә [ ү] өнө ишетелә?
Үрмәксе.
Кескәй генә үрмәксе,
Арҡан үреп ебәктән,
Төшөп килә еректән.
Һай, афарин, үрмәксе,
Уңған булып үҫмәксе.(Ә.Әфтәх)
Күбәләк.
Аҡ та була, күк тә була,
Төрлө була күбәләк.
Сәскә осҡан кеүек була,
Улар осһа бергәләпю(Ҡ.Даян)
3.Йомаҡтар ҡойоу.
Матур итеп селтәр үрҙе

Кешеләрҙән күрмәксе.
Аҫҡа табан төшөп китте
Селтәр буйлап ...(үрмәксе)
Сыбар ала күлдәге,
Тотһаң- уңа биҙәге(күбәләк)
4. Балалар тәрбиәсе артынан тел төҙәткес ҡабатлайҙар.
Үрмәксе, үрмәксенән күрмәксе,үрмәкеслектә үрмәкселәнеп- үрмәкселәнеп, үрмәкселәнеп- үрмәкселәнеп үрмәкестәрен күрһәтергә элмәксе.
5. “Ул ниндәй? “ уйыны. Һүрәттәге бирелгән бөжәктәрҙең сифатына  тура килгән һүҙҙәр һайлап ,һүҙбәйләнештәр төҙөү.
Үрмәксе- ҡара, ҙур, ҡурҡыныс, матур, бәләкәй, ҡыҙыҡ, йәшел, тәмле...һ.б.
Күбәләк- ҙур, һары, күңелле, уҫал, аҡ, йәмһеҙ, матур, бәләкәй, ҡурҡыныс...һ.б.
6.Сюжетлы һүрәт буйынса бәйләнешле һөйләмдәр төҙөү.
7. Эш дәфтәре буйынса күнегеүҙәр.
Йомғаҡлау. Балалар, бөгөн беҙ һеҙҙең менән нимә тураһында һөйләштек? Эйе, дөрөҫ, бөжәктәр тураһында. Дәрестә иң оҡшағаны нимә булды? Ниндәй башҡорт өндәрен нығыттыҡ? 

“Кәкүк сәйе”  байрамы сценарийы.
Маҡсат: Боронғо йолаларҙы кире ҡайтарыу, балаларҙың ижади һәләтен үҫтереү,йолаларға ҡарата, башҡорт теленә,тыуған илгә һөйөү  тәрбиәләү.
Алып барыусы.Балалар,беҙ һағынып көткән йәй ҙә етеп килә,Ҡояш апай йылы нурҙарын һибә,бөтә тәбиғәт йоҡоһонан уяна. Бөгөн беҙҙе өләсәйебеҙ үҙенә саҡырғайны. Ниңә икән? Әйҙәгеҙ уның янына барып киләйек.(Өләсәйгә барабыҙ).
Алып барыусы. Һаумы, өләсәй! Беҙ килеп тә еттек.
Өләсәй.Һаумыһығыҙ, балалар.Хәлдәрегеҙ нисек? Бик матур итеп кейенгәнһегеҙ! Балалар, һеҙ байрамға килдегеҙме?
Бала. Ниндәй байрам ул, өләсәй?
  Кәкүк тауышы ишетелә.
Өләсәй. Тыңлағыҙ әле,ниндәй ҡош шулай матур итеп тауыш бирә.
Балалар. Кәкүк, кәкүк саҡыра.
Өләсәй. Эйе, был кәкүк саҡыра. Бөгөн бит  «Кәкүк сәйе»  байрамы.Ә һеҙ был байрам тарихын беләһегеҙме?
Балалар.Юҡ, белмәйбеҙ, һөйлә әле, өләсәй.
Өләсәй. Тыңлағыҙ, балалар.Борон- борон заманда Кәкүк исемле егет йәшәгән.Уның ҡыҙы ла булған. Улар бер-береһенә тоғро булырға вәғәҙә лә биргәндәр.Ләкин һуғыш сыҡҡан.Егет һуғышҡа киткән һәм әйләнеп ҡайтмаған. Ҡыҙ уны бик тилмереп көткән.Көн дә оҙон-оҙон толомдарын үргәндә: “Миңә лә ҡанаттар биреп, ҡошҡа әйләндерһәңсе, мин һөйгәнемде эҙләп табыр инем”,- тип Хоҙайға ялбарған. Бер көн иртән толомдарын үреп торғанда, уның теләге  ҡабул булған. Оҙон толомдары урынына ҡанаттар үҫеп сыҡҡан һәм ҡыҙ, ҡошҡа әйләнеп, тирмәнән     осоп сыҡҡан.
    Халыҡ кәкүктең бер  ҡанат һалпыш, ти.Ул ҡыҙҙың үрелеп бөтмәгән толомо икән.Ҡыҙ үҙенең кем икәнен дә  онотҡан, тик һөйгәненең исемен генә хәтерендә һаҡлаған. “Кәкүк, Кәкүк» тип саҡыра икән һөйгәнен. Сит ояларға йомортҡа һала, ләкин баҫып сығарырға түҙемлеге етмәй икән шул.
    Кәкүк кешеләргә изгелек килтереүсе ҡош тип иҫәпләгән халҡыбыҙ. Шуға уға бағышлап. Яҙ көнө байрамдар үткәрелә. Оҡшанымы, балалар?
Балалар. Эйе, оҡшаны.

Тағы ла кәкүк тауышы ишетелә.
1-се бала. Ана кәкүк ҡысҡыра,
                  Сәй эсергә саҡыра.
                  Балаларын һағына,
                  Йырын, моңон тарата,
                  Ауыҙына  ҡарата.
2-се бала. Яланда бигерәк тәмле
                   Сәк-сәк, бәлеш, бауырһаҡ.
                   Етте сығып яланға
                   Кәкүк сәйе эсер саҡ.
Алып барыусы. Өләсәйҙәр, еңгәләр,
                             Апайҙар һәм һылыуҙар, 
                            Кәкүк сәйенә тәм-томдо
                            Сығарығыҙ кемуҙар.
  Алып барыусы барын да саҡыра.
Алып барыусы. Афарин, балалар! Әйҙәгеҙ туғайға барайыҡ, бөгөн бит «Кәкүк сәйе» байрамы.Яҙғы байрам.Бына беҙ туғайға ла килеп еттек. Ҡарағыҙ әле,туғай ниндәй матур, йәшелләнгән, үләндәр үҫеп сыҡҡан: ҡаҡы, бәпембә  һ.б., төрлө-төрлө матур сәскәләр үҫеп сыҡҡан.
     Сәскәләр бейеүе.
  Кәкүк тауышы ишетелә.
Өләсәй.  Саҡырайыҡ ҡунаҡҡа,
                Килеп етһен ул тиҙ үк!
Бөтәһе бергә.  Кәкүк,кәкүк, кил әле!
                           Хәлебеҙҙе бел әле!
Кәкүк инә. Ҡанаттарын ҡаға.
   Кәкүк бейеүе.
Кәкүк.  Мин дә килдем ҡунаҡҡа, 
             Һыйҙарым урман тулы…
             Йыйып –йыйып ашаһын,
             Иң өлгөрө шул булыр.

Танышайыҡ, мин-Кәкүк,
 Күлдәгем көрәнһыу-күк
 Ҡайттыҡ йылы яҡтарҙан, 
  Быйыл бында кәкүк күп.
Еңгә. Кәкүккә мин йыр әҙерләнем. Әйҙәгеҙ йырлап ишеттерәм.
    «Кәкүк» йыры башҡарыла. 
Бөтәһе лә. Йыр оҡшаны!
  Кәкүк һаубуллашып сығып китә.
Алып барыусы.Өләсәй, һин булмаһа самауыр ҡуй.Ә беҙ бергәләп  “Аҡ тирәк,күк тирәк» уйынын уйнап алайыҡ.
   “Аҡ тирәк, күк тирәк”уйыны уйнала.
 Өләсәй. Әйҙәгеҙ, самауыр ҡайнағансы күңел асып алайыҡ. Мин һеҙгә йомаҡтар әйтәм, ә һеҙ яуабын табығыҙ.
Балалар.Әйҙәгеҙ, әйҙәгеҙ.
1-се бала. Көндөҙ уның күҙе һуҡыр,
                  Әллә  тығылған бөкө?
               Төнөн һунарға сыға ,
               Шар күҙле матур….
Бөтәһе бергә:   Өкө,өкө.  
2- се бала: Тыуған яҡҡа бик тоғро ҡош,
                     Ҡайҙа ғына ул тормай.
                     Күктә,ерҙә,хатта өйҙә,
                    Кинәнеп уйнай…..
Бөтәһе бергә: Турғай.
3 – сө бала: Ҡаяларҙан һауаларға
                       Йәйеп оса  ҡоласын,
                       Бөркөт кеүек ҡыйыу  ҙа ул,
                      Матур ҙа ул,….
Бөтәһе бергә: Ыласын. 
4 – се бала: Йыр -  моңдарға күмә ерҙе,
                      Илаһи мәл – таң тыуғас,
                      Тәбиғәткә шикһеҙ ғашиҡ,

Һоҡланғыс кош ……
Бөтәһе бергә: Һандуғас.
5 – се бала: «Ҡар” ҙа “ҡар “тип осоп йөрөй,
                     Ҡысҡыра юҡҡа – барға.
                     Үҙе уғры,уҙе яһил,
                     Исеме уның….
Бөтәһе бергә: Ҡарға.
6 –сы бала: Тауҙар иле – уның ере,
                       Бармай бер ниҙән өркөп,
                      Ҡурҡыу белмәҫ был дәү ҡоштоң 
                      Исеме булыр …..
Бөтәһе бергә:  Бөркөт.

Оло инәй: Афарин,балалар!бик күп йомаҡтар беләһегеҙ икән.Шулай уҡ ҡоштарҙың үҙҙәрен дә бик яратаһығыҙҙыр инде.
  Бала: Эйе, инәй,ҡышын ҡоштарға ем һибәбеҙ,тағараҡтар эләбеҙ.
Алып барыусы: Ниндәйҙер ҡош тауыштары ишетелә. Тыңлағыҙ әлә!
“Торналар бейеүе” башҡарыла
Алып барыусы: Балалар, хәҙер беҙ өләсәйҙең күңелен асайыҡ.«Йәшерәм яулыҡ”  уйынын уйнап алайыҡ.
 «Йәшерәм яулыҡ”  уйыны  уйнатыла.
 Алып барыусы; һанашмаҡ әйтәйек: «Бер бабай юлға сыҡҡан,
Тәгәрмәсе ватылған,уны йүнәтеү өсөн нисә сөй кәрәк булған?»
Наказдар: 1. Бейеү
                   2. Йыр 
                   3. Шиғыр 
                   4. Бейеү 
Оло инәй: Күпте курҙем .Алда ла тағы күпте насип булһын күрергә.
Балалар,кәкүк ауылға осоп килһә, аслыҡ була,тей торғайны халыҡ.
Шуға күрә ҡырға сыҡҡан ыңғайы  кәкук ултырып саҡырған тирәк төбөнә  аҡ ризыҡ – һөт,ҡатыҡ  ҡоя торғайнылар.

Оло инәй ағас төбөнә теләктәр теләй – теләй һөт ҡоя.
1. се  бала: Илгә именлек килһен!
2– се бала:  Күктән изгелек булһын!
3 -   сө  бала:  Көндәр һәр саҡ матур тороп,
4 –се бала: Иген ишелеп уңһын!

Алып барыусы: Әйҙәгеҙ әле , бергәләп йырлап – бейеп алайыҡ.
«Айҙар ғынайым» йыры башҡарыла.
Алып барыусы: Бына балалар,уйнаныҡ та,көлдөк тә.Шәп байрам - «Кәкүк сәйе».хәҙер сәсән телле өләсәй  теләктәр теләр,эйе бит:
Өләсәй ;Уйын бөттө,балалар,
               Ҡайнаны самауар ҙа.
               Тыңлап ҡына тороғоҙ;
               Тереклек донъяһына 
               Күңелегеҙ бороғоҙ.!
Эй,ҡөҙрәтле Ер!инәбеҙ Һауа! Бөтә тереклек донъяһы!Ҡояш үҙенең илаһи       донъяһынан айырылмаһын.Һәр яҙҙа ер өҫтөн йәшел үлән ҡаплаһын,урмандар япраҡ ярһын. Ҡоштар һайраһын. Үҫеп килеүсе йәш балалар  ошо тере донъяны паҡлаһын,һаҡлаһын.Амин,балалар!
Алып  барыусы; 
Етеп килә йәмле йәй, 
Кәкүккәй эсерә сәй
Тәмле булһын сәйегеҙ!
Йәшәһен Ер – Әсәбеҙ!
Йәмле йәйҙә йәмләрбеҙ,
Бай һыйҙарын тәмләрбеҙ.
Матурлыҡты һаҡлайыҡ ,
Ил инәһе теләктәркен
Бөтәбеҙ ҙә  аҡлайыҡ!
Алып барыусы: Рәхим итегеҙ табынға,  Кәкүк сәйенә! 
Сәй эсеу ,һыйланыу,йырҙар йырлау. “Әйтсе кәкүк”уйыны уйнала.
Оло инәй: Балалар, кәкүк тә, башҡа ҡош – ҡорттар ҙа байрам итһен.ҡалған ризыҡтарҙы тирәк төбөнә һалайыҡ.
Балалар ағас төптәренә ҡалған ризыҡтарҙы «Бисмилла» әйтеп һалып сығалар.

Ҡушымта
Башҡорт теленең үҙенсәлекле өндәрен  өйрәнеү.
Мәктәпкәсә йәштәге балаларҙың телмәрен үҫтереүҙә өндәр  (фонемалар) мәҙәниәтен тәрбиәләү иң мөһим урынды алып тора.
 Башҡорт телен өйрәтеү осоронда башҡорт теленең үҙенсәлекле өндәрен (ә,ө,ү,һ,ҫ,ғ,ҡ,ң,ҙ) дөрөҫ итеп ишетеүгә һәм айырыуға бирелгән эш төрҙәре :
- дөрөҫ тын алыу күнегеүҙәре;
- артикуляция гимнастикаһы;
- өндө һүҙ эсендә әйтеп ишеттереү;
- өндө әйткәндә телмәр ағзаларының торошон күрһәтеү;
- өндө айырым әйтеп ишеттереү;
- өндө, һүҙҙәрҙе, типик һөйләмдәрҙе әйтергә өйрәнеү;
- яңы өйрәнелгән өндө оҡшаш өндәр менән  сағыштырыу күнегеүҙәре;
- яңы өн йыш ҡабатланған тиҙәйткестәр, тел төҙәткестәр өйрәтеү, бармаҡ уйындары уйнау. 
Ошо тәртиптә бирелгән эштәр өн ҡуйыу, автоматлаштырыу, оҡшаш өндәрҙе айырыу барышын дәрес өлгөләрендә төрлө яҡлап нығытыуға һәм балаларға материалды үҙләштерергә ярҙам итәсәк.
[Ә] өнө
Өндөң артикуляцияһы: Ауыҙ асыҡ, ирендәр хәрәкәтһеҙ, тыныс. Яҫы телдең осо аҫҡы тештәрҙең артында урынлашҡан, һауа иркен сыға, тауыш менән әйтелә.
Характеристика: нәҙек һуҙынҡы.
Башҡорт телендә [Ә] өнө һүҙ башында (әсәй), һүҙ уртаһында (кәнфит), һүҙ аҙағында (бирә) ҡулланыла. Бөтә позицияла ла бер төрлө әйтелә.
  [Ә] өнөнә артикуляция күнегеүҙәре 
1 Ирендәрҙе йыйыу, йәйеү«Йылмайыу» (тәүҙә талғын ғына,артабан шәберәк).
2 Ҡулдың һыртына аҫҡы эйәкте тейҙерергә.
                        Тел төҙәткестәр
Кә-кә-кәк – мискә         Әт-әт-әт – рәхмәт
Тә-тә-тә – кәмә              Әк-әк-әк – еләк
Лә-лә-лә – Ләлә             Әс-әс-әс – сәс
Мә-мә-мә – төймә          Әл-әл-әл – мәҡәл
             Таҙа әйткестәр әйттереү
Лә-лә-лә – бик матур бейей Ләлә
Гә-гә-гә – ҡунаҡҡа килгән беҙгә
Сә-сә-сә – өләсәйем сәй эсә
                                  ( Ө ) өнө
Өндөң артикуляцияһы: Ирендәр түңәрәкләнгән, тел аҫҡы тештәргә тейеп ята, һауа иркен сыға.
Характеристика: нәҙек һуҙынҡы.
Башҡорт телендә [Ө] өнө һүҙ башында (өләсәй), һүҙ уртаһында (көҙ), һүҙ аҙағында (Өфө) ҡулланыла. Бөтә позицияла ла бер төрлө әйтелә.

[Ө] өнөнә артикуляция күнегеүҙәре  :
1 Ирендәрҙе түңәрәкләп (о-оо), ослайтыу (ө-өө).
2 «Тәмле ҡайнатма  (варенье) ашау» – ирендәрҙе тел менән ялау.
3 Телдең осо менән аҫҡы, өҫкө тештәрҙе эске яҡтан таҙартыу.
                Тел төҙәткестәр
¬ Өп-өп-өп – эттәр сабыша өрөп,
Өп-өп-өп – төндәр буйына йөрөп.
¬ Мө-мө-мө – мөйөш
Кө-кө-кө – төлкө
Дө-дө-дө – дөйә
Фө-фө-фө – Өфө
¬ Кө-кө-кө – ҡунаҡҡа килгән өкө,
Тө-тө-тө – төндәр буйына йөрөп.
[Ү] өнө
Өндөң артикуляцияһы: 
Ирендәр түңәрәкләнгән, телдең осо аҫҡы тештәрҙән артҡа китеп, һырты өҫкә күтәрелгән, һауа иркен сыға.
Характеристика: нәҙек һуҙынҡы.
Башҡорт телендә [Ү] өнө һүҙ башында (үгеҙ) һәм һүҙ уртаһында (күк) ҡулланыла.
[Ү] өнөнә артикуляция күнегеүҙәре
1 Ирендәрҙе һуҙыу (у-у-у) һәм ослайтыу (ү-ү-ү).
2 Ҡул менән ослайтылған ирендәргә йыш-йыш тейеп, (Ү) өнөн өҙөп-өҙөп сығарыу (ү-ү-ү-ү).
3 Епкә эленгән мамыҡ бөртөктәренә өрөү: фү-фү-фү.                               
                                   [Һ] өнө
Өндөң артикуляцияһы:  Телдең осо аҫҡы тештәрҙән аҙ ғына артҡа китеп, һауа иркен сығарылып әйтелә. 
 Характеристика:  һаңғырау тартынҡы. 
Башҡорт телендә [Һ] өнө һүҙ башында (һин), һүҙ уртаһында (тупһа) ҡулланыла. 
   [Һ] өнөнә артикуляция күнегеүҙәре
                    1.-  Ирендәрҙе йыйырға өйрәтеү: һу-һу-һу, һү-һү-һү; 
     - Ирендәрҙе ослайтыу: һо-һо-һо, һө-һө-һө; 
    - Тештәрҙе күрһәтеү: һы-һы-һы, һэ-һэ-һэ; 
    - Ирендәрҙе йәйеү: һи-һи-һи. 
2. Балаларға япраҡтар таратып һәм уларҙы устарына һалып, эскә тын алып, ирендәрҙе ослайтып, көс менән «һу-у-у» тип өрөү. Осоп төшкән япраҡтарҙы алып, тағы ла өрәләр. 
3. «Һу-у, һу-у, һу-у», –  тип өрөп, ҡул  устарын бер-береһенә  ышҡып йылыталар. 
              [Һ] өнөнөң әйтелешен нығытыу 
Танау менән тын алабыҙ ҙа устарыбыҙға өрәбеҙ (3-4 тапҡыр) 
Һы-һы-һы – һы 
Һы-һы-һы – һыу 
Һө-һө-һө – һөт 
Һу-һу-һу – һут 

Таҙа әйткестәр әйттереү    
Һа-һа-һа – Һәҙиә айға осһа, 
Һә-һә-һә – ракетала ул  елһә, 
 Һы-һы-һы – бар бит кире ҡайтаһы, 
 Һе-һе-һе – ҡыуанысты бүләһе.  
[Ң] өнө
Өндөң артикуляцияһы:   [Ң] өнө ҡалын һуҙынҡыларҙың артынан килгәндә аңҡауға телдең төбө, ә нәҙек һуҙынҡылар артынан килгәндә телдең урта өлөшө күтәрелә. [Ң] өнө танау һәм тын ярҙамында әйтелә. 
 Характеристика: яңғырау тартынҡы. 
Башҡорт телендә [Ң] өнө һүҙ уртаһында (күңелле), аҙағында (беҙҙең) ҡулланыла. Ике позицияла ла бер төрлө әйтелә.  
[Ң] өнөнә артикуляция күнегеүҙәре:
1.  Ауыҙҙы асыу, ябыу (тәүҙә әкрен, аҙаҡ тиҙ-тиҙ ҡабатларға ) 
2. Танауҙы ябып, ауыҙҙан һауа сығарырға: ң-ң-ң
3. Телде  «шартлатыу» 
                   Таҙа әйткестәр   
Ңә-ңә-ңә – Миңлегөл  көлә ниңә? 
Нимә һөйләй ул  һиңә? 
Ңө-ңө-ңө – был  була төлкө өңө 
Ңа-ңа-ңа – йылғала һыуҙар туңа 
 
  [Ҙ] өнө
 Өндөң артикуляцияһы:    [Ҙ] өнөн әйткәндә яҫы телдең осо аҫҡы һәм өҫкө тештәр араһында урынлаша, телдең уртаһынан ҡыҫылып һалҡын һауа сыға. 
 Характеристика:  яңғырау тартынҡы. 
 [Ҙ] өнө өс позицияла ҡулланыла : һүҙ башында (ҙур), һүҙ уртаһында (быҙау), һүҙ аҙағында (тоҙ). 
[Ҙ] өнөнә артикуляция күнегеүҙәре :
1. Ирендәрҙе бер йыйыу, бер йәйеү, өҫкө, аҫҡы тештәрҙе күрһәтеү; 
2. Телде бер аҫҡы, бер өҫкө тештәргә тейҙереү, өҫкө һәм аҫҡы тештәр буйлап тел менән йүгереп сығыу; 
3. Тештәр менән телдең осон, уртаһын тешләү; 
4. Телде тешләп,  һауа өрөү. 
                       Таҙа әйткестәр 
Ҙа-ҙа-ҙа 
Беҙҙең Ғәҙилә ҡайҙа? 
Ҙа-ҙа-ҙа 
Беҙҙең Ғәҙилә өйҙә. 
Ҙа-ҙа-ҙа – ҡаҙҙар киткән һуң ҡайҙа? 
Ҙы-ҙы-ҙы – ҡаҙҙар йылғаға барҙы. 
Ҙә-ҙә-ҙә – рәхәтләнеп  эй йөҙә, 
Ҙы-ҙы-ҙы – ҡыумағыҙсы ҡаҙҙарҙы.

[Ҫ] өнө
   Өндөң артикуляцияһы:  Яҫы телдең осо аҫҡы һәм өҫкө тештәр араһында урынлаша. Телдең уртаһынан ҡыҫылып һалҡын һауа сыға. 


 Характеристика: һаңғырау тартынҡы. 
 [Ҫ] өнө ике позицияла ҡулланыла: һүҙ уртаһында (ҡыҫала), һүҙ аҙағында (баҫ). 
        [Ҫ] өнөнә артикуляция күнегеүҙәре: 
1.  Ирендәрҙе бер йыйыу, бер йәйеү, тештәрҙе күрһәтеү. 
2. Телде киңәйтеп, аҫҡы ирендәргә һалыу: «Ҡоймаҡ ҡойоу» . Телде киңәйтеп аҫҡы тештәргә терәү, уңға, һулға хәрәкәтләндереп, тештәрҙе таҙартыу. 
3. Телде тештәр араһына ҡуйып, тын сығарыу (өрөү). 
                    [Ҫ] өнөн образдарҙа биреү: 
                 Таҙа әйткес 
Ҫа-ҫа-ҫа – беҙҙең Аҫыл шәп баҫа. 
 Ҫе-ҫе-ҫе – көн бөгөн бик эҫе. 
 Ҫә-ҫә-ҫә – баҡсабыҙҙа гөл  үҫә, 
 Ҫө-ҫө-ҫө – бигерәк матур төҫө. 
 Ҫа-ҫа-ҫа – ҡайһылай оҫта баҫа, 
 Ҫо-ҫо-ҫо –  ултырма әле боҫоп. 
 Ҫы-ҫы-ҫы – бигерәк матур икән балаҫы. 
 Аҫ-аҫ-аҫ –  шулай матур баҫ. 
Ыҫ-ыҫ-ыҫ – хуш еҫле ылыҫ. 
Әҫ-әҫ-әҫ – ағастарҙа бәҫ. 
Иҫ-иҫ-иҫ – көслөрәк ел  иҫ. 
 Өҫ-өҫ-өҫ – ниндәй матур төҫ. 
 Ҫә-ҫә-ҫә – минең матурым үҫә. 
 Ҫе-ҫе-ҫе – инде ҙур булып үҫте.
              Тиҙәйткестәр 
 Өҫтәл  өҫтөнә баҫтым- 
 Ҡарағыҙ ниндәй үҫтем! 
Ҡыҫала мнән ҡырмыҫҡа 
Баҫмала дуҫлашҡандар, 
Иҫтәлеккә аҫыл төҫтәге 
Таҫмалар алышҡандар. 
[Ғ] өнө
 Өндөң артикуляцияһы  –  телдең төбөн өҫкә күтәреп,  аңҡау менән тел араһында арауыҡ ҡалдырып тауыш менән әйтелә. 
 Характеристика: яңғырау тартынҡы. 
 [Ғ] өнө һүҙ башында (Ғәлиә), һүҙ уртаһында (ағай) ҡулланыла. Ике позицияла ла бер төрлө әйтелә. 

  [Ғ] өнөнә артикуляция күнегеүҙәре 
 1. Ирендәрҙе йыйырға өйрәтеү: ирендәрҙе ослайтыу,  тештәрҙе күрһәтеү. 
2. Телде киңәйтеп, аҫҡы ирендәргә һалыу:  «Ҡоймаҡ ҡойоу» . 
3. Телде киңәйтеп, аҫҡы тештәргә терәп, уңға, һулға хәрәкәтләндереү:  
«Тештәрҙе таҙартыу». 
4.  Ауыҙҙы асып, телде уртаға ҡуйып, тамаҡ төбөнән һауа сығарыу. 
5. Телде уртаға бөкләп, ялғаш эшләргә өйрәтеү. 
Таҙа әйткес
Ға-ға-ға – ҡаҙҙар китте йылғаға. 
Ға-ға-ға – ҡара әле ҡуянға: 


Ғо-ғо-ғо – ҡыҫҡа ғына ҡойроғо, 
 Ғы-ғы-ғы –оҙон ғына ҡолағы. 
 Ға-ға-ға – ҡарға килгән ҡарғаға 
 Ға-ға-ға – ҡарғаларын һанарға. 
 Ға-ға-ға – киткән былар баҙарға 
 Ға-ға-ға – төҫлө ҡәләм алырға. 
 [Ҡ] өнө
    Өндөң артикуляцияһы –  [Ҡ] өнө телдең төбөн өҫкә күтәреп, аңҡау менән тел араһында арауыҡ ҡалдырып әйтелә. 
 [Ҡ] өнө башҡорт телендә ауыр әйтелешле өндәрҙең береһе булып һанала. 
 Характеристика: һаңғырау тартынҡы. 
 [Ҡ] өнө һүҙ башында (ҡала), уртаһында (бутҡа), аҙағында (аҡ) ҡулланыла. Өс позицияла ла бер төрлө ишетелә. 
Таҙа әйткестәр
Ҡа-ҡа-ҡа –  кил  әле беҙҙең яҡҡа. 
Ҡы-ҡы-ҡы – мә, беҙгә китап уҡы. 
Ҡо-ҡо-ҡо – юҡ, килә минең йоҡо. 
Ҡа-ҡа-ҡа – ҡолағында матур алҡа. 
Ҡу-ҡу-ҡу – ҡуян килде ҡунаҡҡа. 
Ҡә-ҡә-ҡә – Ҡәҙриә алды ҡәләм. 
Ҡы-ҡы-ҡы – ҡыйыҡтан тама тамсы. 

        
                                     ТЕЛ ТӨҘӘТКЕСТӘР

Өп-өп-өп – эттәр сабыша өрөп,
Өп-өп-өп – төндәр буйына йөрөп.
Еп-еп-еп – хужаһы еткән килеп,
Еп-еп-еп – эте икәнен белеп.

Рә-рә-рә – урман буйлап йүгерә,
Ра-ра-ра – ҡулын болғап саҡыра.
Рө-рө-рө – япраҡ ярған бөрө,
Рө-рө-рө – урманда тыныс йөрө.

Са-са-са – был бит беҙҙең Миңниса,
Се-се-се – Миңниса, ярҙам итсе.
Сә-сә-сә – әсәйең шалҡан сәсә,
Се-се-се – орлоҡтарҙы бирһәңсе.

Ҫа-ҫа-ҫа – ҡайһылай матур баҫа,
Са-са-са – тыпырлап күңел аса,
Са-са-са – дәртләндерәм: «Их, ас-са!»
Са-са-са – бейей шулай башҡортса.
Та-та-та – Талип тауыҡ ашата.
Ти-ти-ти – саҡыра, ти-ти-ти.
Тә-тә-тә – күршенекен өркөтә,
Ти-ти-ти – йөрөмә бында, кит, ти.
Ты-ты-ты – күрше тауығы ҡурҡты,
Тө-тө-тө – кәртәнән осоп төштө.
Те-те-те – Талип тағы ем һипте,
Тө-тө-тө – Талиптың еме бөттө.

Уа-уа-уа – хуш еҫ бөркә яҙын һауа,
Уы-уы-уы – татлы шул шишмә һыуы.
Уа-уа-уа – үҙе инде бер дауа,
Уы-уы-уы – ялан буйлап атлауы.

Фа-фа-фа – тырышып яҙа Сафа,
Фе-фе-фе – кәкре-бөкрө хәрефе.
Фа-фа-фа – матур яҙыу бер яфа.
Ҫа-ҫа-ҫа – ручканы ул баҫа,
Са-са-са – хәрефтәр унан ҡаса,
Фа-фа-фа – һаман тырыша Сафа.
Фе-фе-фе – матур сыҡты хәрефе,
Фе-фе-фе – күтәрелде кәйефе.

Һең-һең-һең – ҡайҙан ҡайтып киләһең?
Һаң-һаң-һаң – ял итеп ал арыһаң.
Һәң-һәң-һәң – дәртле баҫып йөрөһәң,
Һәң-һәң-һәң – бөтә эшкә өлгөрһәң,
Һең-һең-һең – моратыңа етерһең.

Һы-һы-һы – был Һиҙиәт ҡустыһы,
Һе-һе-һе – кемдеке һуң берәүһе?
Һен-һен-һен – танып алдым икәүһен,
Һөн-һөн-һөн – саҡырығыҙ өсөһөн,
Һе-һе-һе – нисә булды бөтәһе?

Ыж-ыж-ыж – һыуыҡ әйтә: «Ыж-ыж-ыж»,
Аж-аж-аж – йүгереп йөрө, Ғилаж.
Жыу-жыу-жыу – елдәр әйтә: «Жыу-жыу-жыу»,
Шыу-шыу-шыу - Ғилаж, тауҙан шыу ҙа шыу.
Ҙа- ҙа –ҙа ҡаҙҙар киткән һуң ҡайҙа?
Ҙы- ҙы- ҙы ҡаҙҙар йылғаға барҙы,
Ҙә- ҙә- ҙә рәхәтләнеп йөҙ әйҙә,
Ҙы- ҙы- ҙы ҡыумағыҙсы ҡаҙҙарҙы.


Ға- ға- ға әйҙә киттек урманға,
Шә- шә- шә урманда еләк бешә,
Ле- ле- ле ауыҙ итәйек әле,
Ге- ге- ге ҡалай тәмле еләге.
Ва- ва- ва тәгәрәй икән арба,
Ма- ма- ма арбаға яҡын барма,
Һы- һы- һы бигерәк матур арбаһы,
Лап- лап, тыңғыр- тыңғыр йыр йырлап,
Һы- һы- һы бараһы ла бараһы.

Да- да- да ҡуян саба урманда,
Ды- ды- ды иңләп- буйлап  урманды,
Дә- дә- дә барса бөжәк үләндә,
Ды- ды- ды ҡуян күреп ҡыуанды
.
Кәк-күк, кәк- күк, саҡыра кәкүк,
Рүк- рүк, рүк- рүк, туҡтама берүк,
Рәк- рәк, рәк- рәк, саҡыр шәберәк,
Кәк- күк, кәк- күк, ниндәй аяҙ күк.

Һең- һең- һең ҡайҙан ҡайтып киләһең?
Һаң- һаң- һаң ял итеп ал арыһаң,
Һәң- һәң- һәң дәртле баҫып йөрөһәң?
Һең- һең- һең мораҙыңа ирешерһең,
Һәң- һәң- һәң бөтә эшкә өлгөрөрһөң.

Ша- ша- ша Шакир шарға талаша,
Шы- шы- шы ҡыҙыу уйын барышы,
Шә- шә- шә малайҙар шар бәрешә,
Ше- ше- ше уйнай ала һәр кеше.

Һы- һы- һы был Һәҙиәт ҡустыһы,
Һе- һе- һе кемдеке һуң берәүһе?
Һең- һең- һең танып алдым берәүһең,
Һөң- һөң- һөң саҡырығыҙ өсөһөн,
Һе- һе- һе нисә булды бөтәһе?

Ыж- ыж- ыж һыуыҡ әйтә:”Ыж- ыж- ыж!”
Аж- аж- аж йүгереп йөрөй Гилаж,
Жыу-жыу-жыу елдәр әйтә:”Жыу-жыу- жыу!”
Шыу- шыу- шыу Гилаж тауҙан шыуҙа шыу.
ңө- ңө- ңө ана айыуҙыү өнө,
нө- нө- нө үкерә  көнө-төнө,
ңы- ңы- ңы өнө уның өр яңы,
нә- нә- нә япраҡ өйә өйөнә,
ңы- ңы- ңы етер уянмаҫ таңы,
нә- нә- нә һунарсының күҙенә,
ғы- ғы- ғы күренмәй йоҡлар тағы.

Өп- өп- өп эттәр сабыша  өрөп,
Өп- өп- өп төндәр буйына йөрөп,
Эп- эп- эп хужаһы еткән,
Эп- эп- эп эте икәнен белеп.

Бишек йырҙары
1.Йом-йом күҙең, йондоҙом, 
Минең бәләкәй ҡыҙым. 
Йоҡла тыныс, былбылым, 
Йоҡла рәхәт, күҙ нурым. 
Әлли-бәлли тиермен, 
Бәхетле бул, тиермен. 
Әкиәттәр һөйләрмен, 
Матур көйҙәр көйләрмен.

2.Йоҡла, йоҡла һин, балам, 
Һине бишеккә һалам. 
Татлы йоҡоға киткәнсе, 
Үҙем яныңда булам. 
Сеү-сеү инде, йоҡласы, 
Мине эшһеҙ тотмасы. 
Өйөм тулы мәшәҡәт, 
Эшемде ҡалдырмасы. 

Йоҡла, балам, күҙ нурым. 
Кисен йоҡоң ҡала ла 
Илап үтә көндөҙөң.
3.Ҡояш йәшенде тауҙарға, 
Сәскәләр күҙен йомдо. 
Себешкәйҙәр әсәһенең 
Ҡанатына һыйынды. 
Ҡарлуғас, күгәрсендәр ҙә – 
Барыһы ла тынғандар. 
Күбәләктәр йоҡлар өсөн 
Япраҡтарға ҡунғандар. 
Һин дә, ҡыҙым, йоҡла инде, 
Йом, йом инде күҙеңде... 
Тыңла инде һүҙемде... 

Башҡорт халыҡ уйындары
Аҡ тирәк-күк тирәк

Балалар уҙаҡлашып икегә бүленеп бер-берһенән 20—30 метр йыраҡлыкта теҙелеп баҫалар. Уйнаусылар бер-берһе менән ҡулға-ҡул тотоношалар. Беренсе яктағылар икенсе яҡтағыларға ҡысҡырып таҡмаҡлайҙар:
Ҡабыр-ҡабыр ҡабырсаҡ,
Ат башында кимерсәк.
Аҡ тирәк- күк тирәк
беҙҙән һеҙгә кем кәрәк?
Ҡаршы яҡтағылар яуап бирәләр:
Ҡап- ҡап ҡабырсыҡ,
Ҡабырсығым кимерсәк,
Уҡ аттым, батманы,
Һәмгелсәгем ҡатманы,
Аҡ та кәрәк, күк тә кәрәк,
Энә менән еп тә кәрәк,
Ҡашығаяҡ йыуылмаған,
Аҡ тирәк күк тирәк
Ал да кәрәк, гөл дә кәрәк,
Беҙгә иң матур йырсыбыҙ
Алма атлы ҡыҙ кирәк.
Исеме сыҡҡан уйынсы ҡаршы яктар сафын йүгереп барып өҙөп сығарға тырыша. Өҙә алһа, бер уйынсыны эйәртеп үҙ яғына алып ҡайта. Өҙә алмаһа, шул яҡта ҡала. Уйын шул тәртиптә, бер яҡта уйынсылар бөткәнсе дауам итә.

Төлкө һәм тауыҡтар.

Балалар үҙҙәре араһыннан «төлкө», «әтәс» һайлап ҡуялар. Ҡалғандары «тауыҡтар» була. Төлкө бер ситкә китеп үҙенә оя билдәләй. Тауыҡтар ҙа шаҡмаҡ һыҙып һарай яһайҙар һәм шунда урынлашалар. Шул вакыт әтәс ҡысҡырып ебәрә, тауыҡтар уянып һарайҙан сығалар. Әтәс тауышына үҙ ояһында йоҡлап ятҡан төлкө уяна һәм тауыҡтарға һөжүм итә башлай. Төлкөнө күргәс, әтәс тауыҡтарҙы һарайға саҡыра, ә үҙе төлкө менән көрәшкә сыға. Әгәр төлкө берәр тауыҡты тотһа, ул тауыҡ төлкөгә әйләнә, төлкө иһә тауыҡ була. Тауыҡ тотолған һайын, яңы «әтәс» билдәләнә, алдағы әтәс тауыҡҡа әүерелә.
Төлкө булмайынса ҡалған тауыҡ еңеүсе

Айыу-бүре юҡ икән
 Еләк йыям, ҡаҡ ҡоям
 Әсәйемә бүләккә.
 Бында еләк күп икән,
 Айыу-бүре юҡ икән.
Осто-осто

Уйынсылартеҙелешепултырайәки баҫып тора. Алыпбарыусы оса торғанһәмосмайторғаннәмәләрҙебуташтырыпәйтәләҡулынкүтәрә:
-Осто-осто – торналаросто.
-Осто-осто – тырмаларосто. 
-Осто-осто – ҡарғаларосто.
-Осто-осто – арбаларосто.
Башҡалар тик осоусыәйберәйтелгәндәгенәҡулкүтәрергәтейеш. Кем осмайторғанәйберәйтелгәндәҡулынкүтәрә, шулйәалыпбарыусыныалмаштыра, йәуйындансығарыла, йәберәй “яза”ғатарттырыла: йырлай, бейей, шиғыруҡыйһ.б.

«Йәшерәм яулыҡ» уйыны

Балалар түңәрәк яһап теҙелешеп ултыралар. Бер бала яулыҡ ала ла йөҙҙре менән түңәрәк эсенә ҡарап ултырған иптәштәрен тирәләп көйләп йөрөй. 
Йәшәрәм яулыҡ,
 Йәшәрәм яулыҡ 
Йәшел ҡайын аҫтына. 
һиҙҙермәйсә һалып китәм 
бер иптәшем артына. 
шул арала яулыҡты берәйһенең артына һиҙҙермәйсә һалып китә. йыр бөтөп, яулыҡ һалыусы туҡтағас, барыһы ла үҙ тйрәләрен ҡарай. яулыҡ кем янына һалып ҡалдырылған - шул кеше яулык һалыусы булып ҡала. ә тегеһе уның урынына ултыра. уйын шул рәүешле дауам итә.

«Һуҡыр тәкә» уйыны

Бер баланың күҙен яулыҡ менән бәйләйһең. Ҡалғандар бүлмә буйлап унан ҡасып йөрөй. Күҙе бәйләнгән кеше уларҙы тоторға тырыша. Тотолған кеше үҙе һуңынан «һуҡыр тәкә» булып ҡала. 
Һәпәләк
Был уйынды өс-дүрт бала ла уйнарға мөмкин. Берәүҙе, күҙҙәрен бәйләйҙәр ҙә, ишек тотҡаһына тотондоралар. Тотондороп:
Һуҡыр ағай, көтөп тор,
Ишек бауын тотоп тор.
Әбей бутҡа бешерә,
Бабай ашап бөтөрә,
Һыйырҙары баҡыра,
Быҙауҡайын саҡыра,
Үгеҙҙәре үкерә, 
Кәзәләре һикерә,
Дөбөр-дөбөр дөптәтеп,
Тир-тир титәтеп.., —
тип арҡаһынан ҡаға-ҡаға, һамаҡлайҙар ҙа ҡасып китәләр. Күҙҙәре бәйләнгән бала уларҙы тоторға тейеш. Иң беренсе тотолған бала уйынды дауам итә .

«Күҙбәйләш» уйыны

Уйынсылар түңәрәкләп баҫа. Урталағы икәүҙен күҙе бәйләнә. Уйынсылар шым ғына тора. Урталағының береһе: «Һин ҡайҙа?» — тип, икенсеһен эҙләй. Күҙе бәйләнгән уйынсыны түңәрәктән ситкә сығарырға ярамай. Ҡалған уйынсылар уны кәрәкле йүнәлешкә бороп ебәреп торалар. Тоторға тырышыусы уйынсыларҙы уларҙың аяҡ тауышы, тын алыш буйынса эҙләй. Күҙе бәйләнгәне кемде тота, артабан шуның күҙен бәйләйҙәр: һуҡыр килеш башҡаларҙы ул эҙәрләй башлай. Уйын шулай дауам итә. Иң ҡыҙығы шунда: тегеләр бер-береһен эҙләгәндә, түңәрәк яһап тороусы уйынсылар ҡасып китеп бөтөргә лә мөмкин. 

Мәскәй – әбей.
Беркешеәсәй,беркешеМәскәйәбей, ҡалғандарыбалаларбулыпбүленәләрһәмтүңәрәккәторалар, әсәкеше  балаларҙыуратыпйөрөй:
«Тимерситәнүрәйем
Мәскәй әбей инмәҫкә»,-  тип һамаҡлайҙаһөткәкитә, шул  ваҡытМәскәйәбейтыңлап тора ла балаларҙыбаҫтырыптотабашлай, кем тотола - шулМәскәйәбейзатына  әүерелә бара. Уйыншулайдауамитә.
Уйындың әһәмиәте:
Шулайуҡтормошсануйын. Яуыззаттарғаышанмаҫҡа, юҡһаүҙеңдәшундайхәлгәҡаласағыңдыаңлатыу.

Мөйөш
Аралары унар аҙым булған алты мөйөш төҙөйҙәр. Уйнаусылар күп булһа, мөйөш һандарын арттырырға ла мөмкин. М әҫәлән, һигеҙ мөйөшкә һигеҙ кеше баҫа, Сабирға мөйөш етмәне икән, ти. Ул: «һигеҙ мөйөш, һигеҙ мөйөш, ҡайҙа миңә бер мөйөш?» — тип, һамаҡлап йөрөргә тейеш. Шул саҡ мөйөштәрҙәге кешеләр бик тиҙ алмашына. Сабир бер мөйөштө үҙенә алыу өсөн тырыша. Мөйөшһөҙ ҡалған кеше уйынды ҡабаттан башлай.
Бозоҡ телефон
Малайҙар һәм ҡыҙҙар теҙелешеп ултыралар. Уйынсыларҙың береһе «башлыҡ» була. Уйынды тәртипле рәүештә ул алып бара. Ниндәй ҙә булһа һүҙҙәр һайлап ала. Шул һүҙен 1-се ултырған уйынсының ҡолағына ишетелер-ишетелмәҫ әйтә. Ә ул уйынсы шул уҡ һүҙҙе шым ғына итеп эргәһендә ултырған иптәшенә әйтә. Был һүҙ шулай рәтсә, иң һуңғы уйынсыға тиклем бара. М әҫәлән, башлыҡ: «Елкән», тип әйткән икән ти. һәм иң һуңғы уйынсынан был һүҙҙең ни нәмә менән бөтәүен белергә тейеш. Ул «Еләк», тине, ти. Күрәһең, уйын барышында кемдер һүҙҙе бутаған. Иң һуңғы уйынсынан ни тип әйткәнен һорай, шул рәүешле үҙе әйткән елкән һүҙе килеп сыҡҡансы һорашып килә. Әйтәйек, теҙелгән рәттә иң һуңғы кеше «еләк» тине, эргәһендәге — «илөк» йәки «беләк» ти. Тимәк, кемдер һүҙҙе боҙған, ишетеп еткермәгән, кемдер «боҙоҡ телефон». Артабан эҙләй һәм бына берәү «елкән» тине. «Дөрөҫ», — ти башлыҡ. — Мин иң беренсе ултырыусыға «елкән» тип әйткәйнем, ә һинең күршең яңылыш ишеткән. Ул — «боҙоҡ телефон». «Боҙоҡ телефонға» яза бирелә, берәй әйберен («фантик») ала. Уйын ошо рәүешле әйберҙәр күбәйгәнсе бара. һуны нан әйберҙәрҙе «һатыу» башлана. Бер уйынсының күҙен яулыҡ менән бәйләйҙәр. «Башлыҡ» берәй әйберҙе ала ла: «Был фантикка ниндәй наказ йәки ни эшләргә?» — ти. Күҙе бәйләнгән уйынсы — «судья»: «Бейергә, шиғыр һөйләргә Һ.6.», — тип әйтә. Әйберҙең хужаһы алға сығып баҫа һәм һорауҙы үтәргә тейеш була. Ш ул саҡта ғына әйберен кире ала. Әйберҙәр бөткәнсе, уйын ошо тәртип менән бара. Уйнап бөткәс, уйынды яңынан башларға була. Уйын күңелле бара.
«Ҡуяндар һәм һунарсылар» йәки «Өйрәк атыш» уйыны
           Был уйында туп файҙаланыла. Ике «һунарсы» ике яҡҡа тора, улар араһына «ҡуяндар (өйрәктәр)» урынлаша. Бер яҡтағы бала икенсе яҡҡа туп бәрә. Маҡсаты - ҡуяндарҙы (өйрәктәрҙе) “атып алыу”, кемгә туп тейә, шул уйындан сыға. Әгәр ҙә инде урталағы бала тупты ҡулы менән тотһа, уға «ғүмер өҫтәлә». Уйын бар ҡуяндар (өйрәктәр) атып алынғансы дауам итә.

"Беҙ ун ике ҡыҙ инек " уйыны
Уйнаусылар түңәрәк яһап теҙелешеп ултыралар. Түңәрәк уртаһында бер ҡыҙ бала һамаҡлай.
Беҙ,беҙ,беҙ инек,
Беҙ ун ике ҡыҙ инек.
Баҙға төштөк, май ашаныҡ,
Аҡ келәттә бал ашаныҡ.
Бер таҡтаға теҙелдек,
Таң атҡансы юҡ булдыҡ!
Түңәрәктә ултырған ҡыҙҙар бер-береһенең баш бармаҡтарынан тотошалар ҙа “беҙ” тигәс, аҫҡа эйеләләр, икенсе тапҡыр “беҙ” тигән саҡта, баштарын күтәрәләр. Шулай итеп, һәр һүҙ әйтелгән һайын эйелеп-бөгөлөп ултыралар. “Юҡ булдыҡ” тигән һүҙ әйтелеү менән, бармаҡтарын ысҡындыралар ҙә төрлөһө төрлө яҡҡа ҡасалар. Ә һамаҡлаған ҡыҙ уларҙы ҡыуа башлай. Иң тәүҙә кемде тота, шул уйынды тағы башлай.
"Алырмын ҡош, бирмәм ҡош” уйыны
Уйындың маҡсаты: иғтибарлылыҡты, сослоҡто, етеҙлекте,х әрәкәт әүҙемлеген үҫтереү; ойошҡанлыҡ тәрбиәләй.
Балалар был уйынды яҙ көндәре, ҡаҙҙар бәпкәләрен сығарғас, уларҙы көткән саҡта уйнағандар.
Уйында “ҡаҙ”, уның “бәпкәләре” һәм “төйлөгән” ҡатнаша.Төйлөгән булған бала ерҙе соҡоп ултыра. Ҡаҙ, бәпкәләрен эйәртеп уның эргәһенә килә һәм:
-Төйлөгән, төйлөгән, ни эшләйһең? -тип һорай.
Төйлөгән:
- Бына һинең балаларыңды атып алырға ултырам, -ти.
Ҡаҙ:
- Мин һиңә балаларымды бирмәйем! - ти.
Төйлөгән урынынан тора ла:
- Алам, алам, атар ҡош! - тип, ҡаҙ бәпкәләренә ташлана.
Ҡаҙ:
- Бирмәм, бирмәм битәр ҡош! -тип, бәпкәләрен ҡурсалай башлай.
Ә бәпкәләр, ҡаҙ артынан бер-бер артлы тотоношоп: Сип-сип-сип,-тип йөрөйҙәр. Төйлөгәндең ҡулы тейгән бала уйындан сыға бара. Уйын ҡаҙ бәпкәләре тотолоп бөткәнсе дауам итә.

Йомаҡтар
Йорт хайуандары тураһында йомаҡтар

Һаҡалы бар - бабай түгел,
Бер кемгә лә ағай түгел.
Тәү ҡарашҡа меҫкен, өтөк,
Үсектерһәң - китә төкөп. /кәзә/

Ишек алдына хужа,
Сит малдарҙы ул ҡыуа,
Ләү-ләү итеп ул өрә,
Барса ерҙә өлгөрә. /көсөк/

Һаҡаллы ул, мөгөҙлө,
Һанға һуҡмай һис кемде.
Баҡсаға бик йыш инә,
Кәбеҫтәне кимерә. /кәзә/

Мендәр өҫтөндә ятыр,
Йә мейескә ул ҡасыр.
Көндөҙ әҙерәк серем итеп,
Төнөн сысҡан ул тотор. /бесәй/

Шып-шым баҫып йөрөй ул,
Сысҡандарҙы тота ул.
Һөт эсә лә рәхәтләнеп,
Мейес башында ята ул. /бесәй/

Йылыта, кейендерә,
Әҙәмде һөйөндөрә. /һарыҡ/

Дүртәүҙер аяғы,
Ҡайсылай ҡолағы,
Таштан ҡаты тояғы. /ат/

Ишек алдында сүмәлә,
Аҫтында дүрт бағана,
Алдында ике һәнәк,
Артында һепертке. /һыйыр/

Туны бар - сапаны юҡ,
Мыйығы бар - һаҡалы юҡ. /бесәй/

Арҡаһынан һыпырһаң,
Күҙҙәре ялт-йолт итә.
Гел яратып, иркәләп,
Һөйөп торғанды көтә. /бесәй/

Ауыҙы бар - көйшәмәҫ,
Теше бар - тешләмәҫ,
Ултырһаң - күтәрер,
Етәкләһәң - эйәрер. /ат/

Һәр кистә яландан ҡайта
Мөңрәй-мөңрәй көтөүҙән.
Май, ҡаймаҡ яһайҙар уның
Тәмле ап-аҡ һөтөнән. /һыйыр/

Бысраҡ һыуҙа аунай,
Мырҡ-мырҡ, мырҡылдай. /сусҡа/

Йәйен дә, ҡышын да,
Йылы тунда. /һарыҡ/

Ҡырағай хайуандар тураһында йомаҡтар
Йөрөмәй ул буранда,
Ҡышын йоҡлай урманда,
Йәйен солоҡ "таҙарта",
Еләкте лә ярата. /айыу/

Ҡылый күҙ, оҙон ҡолаҡ,
Баҡсаны үтмәй урап,
Һайлап, кишер кимерә,
Бигерәк шәп йүгерә. /ҡуян/

Уңайлы ултыра ағаста,
Сәтләүекте ярата,
Көлтә ҡойроҡ, бик етеҙ ул,
Һикерергә ярата. /тейен/

Энәләрен үҙендә
Текмәһә лә йөрөтөр.
Яҡын килһәң - йомарлана,
Киткәнеңде көтәлер. /терпе/

Урманда йыш тап булар,
Мөгөҙҙәре бигерәк ҙур,
Ат ҡәҙәре кәүҙәһе,
Һис еткермәй берәүҙе. /мышы/

Йәйгә сыҡһа һөйөнә,
Һоро тунын кейенә,
Ҡышын ҡарҙа күренмәй ул -
Кейенә аҡ кейемгә. /ҡуян/

Ҡара морон, һарғылт йөн,
Көлтә ҡойроҡ, хәйләкәр,
Тауыҡ итен бик ярата,
Ялан, урманда йәшәр. /төлкө/

Ҡомда мәҙәк юл ҡалдыра,
Һыуҙа йөҙә ҡай саҡта,
Үҙе менән һөйрәп йөрөй
Үҙенең өйөн йыраҡҡа. /гөбөргәйел/
Энәләре күп булһа ла,
Кейем текмәй был кейек.
Сәнскеле балаһын да
Һөйә: "Йомшағым!"- тиеп. /терпе/

Борсаҡтай ғына күҙҙәре,
Морон осо ҡап-ҡара.
Яҡын килһәң, йоморлана,
Энәле - тотоп ҡара!
Кем белә, кем белә,
Йә әйтегеҙ тиҙ генә. /терпе/

Йәйен - урманда батша,
Ҡышын - ҡарҙан да аҫта. /айыу/

Йәйен - һоро, ҡышын - аҡ,
Ҡыҫҡа ҡойороҡ, шеш ҡолаҡ. /ҡуян/
Баҙҙа йәшәй, дошманы - бесәй. /сысҡан/
Ерҙе тиштем - йәшәнем,
Ер өҫтөнә сыҡтым - үлдем. /һуҡыр сысҡан/

Ҡоштар тураһында йомаҡтар
Тау-ҡаяны төйәк итә,
Бер ниҙән тормай өркөп.
Кемдең уны күргәне бар?
Ҡош батшаһы ул ... . /бөркөт/

Ҡыйыҡ башына йорт ҡуйҙым,
Ишек-тәҙрәһе асыҡ.
Яҙҙар еткәс, ҡайтып керҙе
Ошо йортҡа ... . /сыйырсыҡ/

Хужанан да, эттән дә
Һис тә ҡурҡып тормайҙар.
Ем һипкәйнем ҡаҙҙарға,
Килеп ҡунды ... . /турғайҙар/

Ниңә ҡаҙҙар ҡаңғылдашып
Бәпкәләрен өйөргән?
Күктә ҡанаттарын йәйеп,
Бәпкә күҙләй ... . /төйлөгән/

Ниңә әле был балалар
Күккә ҡарап торалар?
Йылы яҡҡа үтеп китте,
Ҡаңғылдашып ... . /торналар/

Үҙе йомортҡа баҫмай,
Балаһын да баҡмай. /кәкүк/

Ҡулы юҡ, балсыҡ ташый,
Балтаһы юҡ, өй яһай. /ҡарлуғас/

Ҡыҙыл ситектәрен кейгән
Күк күлдәкле ҡыҙ килгән.
Күк күлдәк, ҡыҙыл ситекле
Әйтегеҙсе, кем икән? /күгәрсен/

Көндөҙ ул насар күрә.
Тап бына шуға күрә,
Үҙ ҡорбанын һағалап,
Төндә тора самалап. /ябалаҡ/

Айырып булмай был ҡоштоң
Исемен есеменән.
Һоҡландыра бөтәһен дә
Аҡтан-аҡ төҫө менән. /аҡҡош/

Ағас башында бер Ҡолой,
Көндөҙ йоҡлай, кис олой. /өкө/

Торған булһалар ҙа ҡысҡыралар
Торайыҡ та торайыҡ. /торна/

Сирыҡ-сирыҡ сирҡылдай,
Бәҫле ботаҡҡа ҡунып.
Сирыҡ-сирыҡ,үҙ телендә
Ниҙер һөйләй ҡыуанып.
Ниҙәр генә һөйләһә лә,
Аңламайым шул телен.
Шуны беләм: йылы эҙләп,
Ташлап китмәй үҙ илен.
Кисерһә лә күп этлек,
Иленән китмәй … . /сәпсек/

Көндөҙ йоҡлай, төнөн илай. /өкө/

Яңғыратып һыу буйҙарын
Һарай, алһыу таң тыуғас,
Моңло, дәртле … . /һандуғас/

Йылы яҡтан
Беҙгә килә,
Ул йылдарҙы
Һанай белә.
Был ниндәй ҡош?
Бирсе әйтеп! /кәкүк/

Бар белгәне ҡар ҙа ҡар,
Бер туҡтауһыҙ ҡар даулар.
Ниндәй ҡош мохтаж ҡарға?
Ни булһын инде … . /ҡарға/

Көнө буйы туҡ та туҡ,
Ағастан ҡорт табып туҡ.
Ағасты йырған ҡортҡа
Иң ҙур дошман … . /тумыртҡа/

"Шыҡырыҡ-шыҡырыҡ!" - һөрән һала,-
Нимә икән ул тапҡан?
Аҡлы-ҡаралы кәүҙәле,-
Ул ҡош була - ... . /һайыҫҡан/

Көндөҙ яратҡан урыны
Ҡоро ағаста - аулаҡ,
Төн етте ниһә һунар итә
Бесәй башлы ... . /ябалаҡ/

Иң моңло йырҙы тыңлата
Беҙгә, йәмле яҙ булғас,
Барса кеше бирелеп тыңлай,
Ул ҡош була ... . /һандуғас/

Моңло итеп ул саҡыра,
Күренеп бармай бик үк,
Кә-күк, кә-күк,- тигән һүҙен
Ҡабатлай оҙаҡ ... . /кәкүк/

Йәй көнөндә бер ҡош күрәң
Туҡтап, ҡанат елпегән,
Сысҡан аулай, йә сиңерткә,
Ул ҡош була ... . /төйлөгән/

Саңҡып бирә ул тауыш,
Бөрйән башҡортоноң ҡошо,
Ул булалыр ... . /ҡарағош/

Ағас башында ояһы,
Йәйен-ҡышын ҡар даулай,
Ҡарауһыҙ ҡалдырһаң әгәр,
Себештәрҙән күҙ алмай. /ҡарға/

Ҡанатлы ла ҡолаҡлы,
Төнөн генә оса ул,
Ҡош тип әйтеп булмай уны,-
Ниндәй хайуан була ул? /ярғанат/

«Ҡыж-ҡыж » тиеп тауыш бирә,
Мороно, гүйә, көрәк.
Йылы яҡтан яҙын ҡайта,
Ниндәй ҡош, тиһең? ... . /өйрәк/

Аяҡтары уның оҙон,
Әйт, ниндәй ҡош, уйлап торма.
Яҙын ҡайта көҙөн китә,
"Тор-райыҡ" тиһә лә … . /торна/

Өй артындағы тирәккә
Ҡайсаҡ ҡунып китә ул.
Ҡасан ҡунаҡтар килерен
Беҙгә хәбәр итә ул. /һайыҫҡан/

Талға ҡунып, йөҙ төрлө
Йыр йырланы маҡтансыҡ.
Булһа булһын маҡтансыҡ,
Үҙебеҙгә бик танһыҡ. /сыйырсыҡ/

Бөжәктәр тураһында йомаҡтар

Матур итеп селтәр үрҙе
Кешеләрҙән күрмәксе.
Аҫҡа табан төштө китте
Селтәр буйлап ... . /үрмәксе/

Бейек кенә бейек ҡаялар,
Ул ҡаяға ҡыйғыр оялар.
Һурпаһы хәләл, ите хәрәм,
Ул ни булыр икән?! /бал ҡорто/

Бесәнлектә бер көршәкте
Ҡарап торғас бик оҙаҡ
Салғым менән тейеү булды -
Һырып алды ... . /һағыҙаҡ/

Ҡап-ҡаранғы бүлмәлә
Селтәр бәйләй ҡыҙ бала. /бал ҡорто/

Бейек тауға менәләр,
Тоҡтар йөкмәп киләләр. /ҡырмыҫҡа/

Деү-деү, деү итә - дуғаға ҡуна,
Сей-сей, сей итә - ситәнгә ҡуна. /күгәүен/

Беҙелдәп оса ла семетеп ала,
Ул семеткән ерҙә ҡан ҡала. /серәкәй/

Бал ҡортона бик оҡшаған,
Тик саҡһа, саға елле!
Шул бөжәктекеләй, тиҙәр,
Ҡыҙҙарҙың нәҙек биле. /һағыҙаҡ/

Гөжләп тора өй-йорттары,
Ҡупҡан һуң ниндәй ғауға?
Хәүеф килһә, күмәкләшеп,
Дәррәү сығалар яуға. /ҡырмыҫҡалар/

Нисек итеп биҙмәйҙәр,
Бер туҡтауһыҙ безләйҙәр.
Безләшеп, улар беҙгә
Сәскәнән бал эҙләйҙәр. /бал ҡорто/

Шем шекерә-мекерә,
Тотам тиһәң, һикерә. /сиңерткә/

Йәшелсәләр тураһында йомаҡтар

Ҡып-ҡыҙыл ғына күлдәкте
Ҡайҙан ала ... ?
Күлдәге матур булғас ни,
Уға хатта ер аҫтында
Һис күңелһеҙ түгелдер. /сөгөлдөр/

Ерҙән ҡаҙып алалар,
Аш, бәлешкә һалалар.
Көлгә күмә малайҙар,
Иҙеп ашай бабайҙар. /картуф/

Ҡатлы-ҡатлы күлдәкле,
Әсәй турап ашҡа һала,
Ашағанда бик тәмле. /кәбеҫтә/

Ҡуян бик ярата икән
Ул ҡыҙыл йәшелсәне,
Ҡыш көнөндә Ҡар-бабайҙың
Танауы ул - беләһеңме? /кишер/

Йоморо уның кәүҙәһе,
Унан аштар бик тәмле,
Әйт әле, һин, әйт әле,-
Был нимә ул? /бәрәңге/

Ҡат-ҡат тунлы,
Ҡарыш буйлы. /кәбеҫтә/

Бабай ҡат-ҡат тун кейгән,
Сисендерһәң - иларһың. /һуған/

Келәте бар, малы юҡ,
Балаһының һаны юҡ. /ҡыяр/

Үҙе һимеҙ - майы юҡ,
Тиреһе ҡалын - йөнө юҡ. /шалҡан/

Музыка ҡоралдары тураһында йомаҡтар

Таҡыя башын тубайтып,
Үҙе урманда үҫә.
Елкендереп күңелде,
Йәшен-ҡартын бейетә.
Наҙлы моңло был ҡорал
Ниндәй исем йөрөтә? /ҡурай/

Ҡарар күҙгә ҙур түгел,
Киләсәге ҙур уның. /ҡумыҙ/

Туҡмағанды ярата,
Бик дәртле көй тарата:
Тра-та-та-та! Тра-та-та! /барабан/

Сирткән һайын терт итә,
Шунда уҡ йырлап китә. /мандолина/

Телдәре күп булғанғалыр,

Көй һуҙа моңло итеп.

Яратам уны шуға мин,
Тыңлайым иҫем китеп. /гармун/

Бармаҡ менән баҫалар,
Уйнап күңел асалар. /пианино/

Тейһәң, илаған,
Тауышы халыҡҡа уйнаған.
Эсендә эсәге бар,
Тышында түшәге бар. /думбыра/

Odo pon hom Texnosorusiap yausepcuteTbiHbH CroperamMak unansl
Gamrkopt hom Tepkn ¢uiaoornsher paKyIbTeTHI GaMIKOPT ¢usonorusther
kadenpahst nouenTr! Apeigianosa Mutoymo CpIHOYJIAT KBIZBIHDIH
“TyFan TeJeM-MOHJIO IMAIIMIM”

METOAUK 'KyJIJIaHMal] bIHA peueHsnﬂh bl

“TyraH TeJeM-MONJIO MIHIIMOM” METONMK KyJUIaHMahbIH Tejeycesop:
BamrkoprocTan pecmyGuukahsr CTopreramak Kaiahbl Kajla OKPYTBIHBIH «62-ce
Ganamap OGaxcahbl» MyHHIWIANh aBTOHOMHSIB MOKTSIKICO —Gemem oupey
yupexenuehsl TopOmacenope — YpxunOaesa Jlmmie Xomso KEIIB, XabaeBa
Onduo Tumepiion eI3el, Kamanosa 3omms Oxmo3u KbI3bI, YpkuuOaesa Jlena
XoM30 KbI3EL, MexomotiioHena Jloficor @onup KEI35I

“TyFaH TeTeM-MOHJO UIMIIMOM® METOIMK KyJUIaHMahbl MOKTOMKacd
ifoluTore Gamamap3sl  GaIIKOpT TeleHS effpoTey hoM aparamisly MO3oHHOTEH
yoTepey ©COH ToroHeHNoHroH. Y 12 TemaHE! GepmamTeproH I I TopeH
KyIIaHbely Oy#BIHCA METOTHK KyphoTManap3e Y3 9CCHO ajla.

Dcrenere demepans Genem Gupey Iporpammahbina Typa Kuite. Bupenron
yHBIEAAp, SMTop Galanap3blE Kol hoM ICHXOIOTHMK Y3EHCONEKTOPEHS TasHBII
TymIagFad. BBUT KyJUIaHMala OanTKopT TENCHEH Y3EHCOIeKe OHISPEHCH NI0peg
offTeNeNeH HBIFBITELY, oHTo hys yitnay, hys hom heitnemuep Tezey, GoiineHemuIe
TeKcTap MEHoH BIIUISY ©COH I amsiMaaps! oupenroH. Illynait yX mpeAMeTTap3his
TOge, JoyMaiie, haHs! keyek cudarTaph! HEFBITBLIA.

“TyraH TeNeM-MOHJO IOMIIMAM~ — METORHK Kymwragmahsl  GamrkopT
TOPKOMOHJ[D OIUISTSH  TOPOMOCENprs, — ara-dCceNopro, CTYNCHTITApFa TOKAUM
HTeNd, yN 06To CTaHIapT TalanTaphiHa Tall KIJIS.

Ounosorust GoHISPE KaHAKUIATH,

JIOLICHT o2 M.C.ApsignasoBa





